
DIKHONFERENSE

 Ka gona go kwa mabopaki a gago, le go tla ka gare ka
morago ga go ba tšhemong, le go kwa yo mongwe a paka.

Ka kgonthe ke thabile go bona Ngwanešu Jeffries. Ke mmitša
Creechy, fale. Ke be ke sa tsebe o be a le ka kopanong. Gomme
ke a tseba se se ra bontši go lena, le lena, go tšwa go tleng go tšwa
lepatlelong la ntwa, go tšwa moo dietša di lego fase; le go tla ka
gare ka tlase ga seemo se sebotse se sa Bakriste le batho bohle
mmogo, ba lokologile ka Moyeng. Ke—ke rata se, moo batho
ba lokologilego, go ba le maikutlo a go lokologa. Gomme ke se
sengwe ka yona. Re no se leke go itshwara bokgokgorothwana.
Ba no—ba no…Ba be ba fela ba re, apola kholoro ya gago
gomme o ikwele gae. Ke rata seo. Ke na le nnete bohle re a dira,
a ga re?

2 Feela, ke be ke nagana, ge ke lebeletše godimo fa go
morwedi wa ka, Rebekah. Elelwang nako ye nngwe, ke tlogile
ka kopanong. Gomme o be a le moisa yo monnyane nako
yeo, yena. Gomme o na le samme yo monnyane, mengwaga ye
mene bonnyanennyane. Gomme kafao Becky o mahlo a bolou le
mohuta wa botelele, gomme Sarah o be a le mahlo a matsotho
le mohuta wa bokopana. Kafao bobedi ba be ba le basetsana ba
papa. Gomme ka kgonthe ke rata bana, gommeMorena o mphile
bana tsoko ba bakaone.

3 Gomme kafao ba be ba letile go mpona. Ge ke etla ka gare,
ba nyakile go bapala le nna gannyane nthatana. Kafaomonnawa
lešabašaba o tsene ka mahlong a bona gomme ba ile ba swanela
go robala, go bapa e ka ba iri ya lesomepedi goba ya pele. Gomme
sefofane ga se sa tsena go fihla tikologong mohlomongwe ya
bobedi goba ya boraro mo mosong. Gomme ke ile ka gare go
patlama, ke sa kgone go robala. Ke nno tšwela ntle ka kamoreng
ya bodulelo, ka dula fase ka setulong. Ke motlae wo monnyane,
mohuta wa, ke bolela ka bona. Gomme e be e le…

4 Ka morago ga lebakana, seetša sa letšatši sa tla, gomme
Rebekah, mo, a tsoga, gomme o tsebile gore ke swanetše go ba
gae. Gomme—gomme o lebeletše godimo gomme o bone Sarah
a sa robetše. Kafao o lebeletše tlase gomme o mpone ke dutše
ka kamoreng, gomme šo o a tla, feela ka maatla ka fao a
kgonnego, gomme a tabogela godimo ga difaro tša ka, matsogo
a mabedi. Gomme e ka ba ka nako yeo, Sarah, samme wa gagwe
yo monnyane, a tsoga. Gabotse, o lebeletše, eupša Becky o be a
šetše a mo thakoditše, go nna.

5 Kafao mohuta wa go bapetša se le kereke yeo e bilego nako
ye telele.

6 Gomme Becky o be a le mohuta womosese, maoto amatelele,
gomme o be a kgona go dula difarong tša ka gabotse ka kgonthe
gomme bobedi bja maoto a itia lebato. O be a thekgilwe, gabotse,
le a tseba.
7 Ke bolela mohuta wo bakeng sa ngwanešu wa rena wa
Methodist godimo fa, o bile nako ye telele tikologong, le a tseba,
le go gola gannyane.
8 Gabotse, Sarah o be a le yo mokopana gannyane. Gomme ga
ke tsebe ge eba bana ba lena ba a dira goba aowa; ba ka ba a
dira. Yo motee o tla dira, yo mogologolo o tla hwetša se sengwe
se seswa, gomme ka gona se tla ya tlase go yo a latelago, gomme
ka gona tlase go yo a latelago. Gomme—gomme Sarah o be a
apere dipitšama tša Becky. Gomme e be e le dipitšama tše tša
maoto a mmutla ba bego ba na le tšona, le a tseba, mohuta wa
bogolo, gomme maoto a gagwe a mannyane ga se a kgone go e
rwala gabotse kudu. Kafao o thomile go kgabola ntlo.
9 Gomme Rebekah a lahlela matsogo a gagwe go ntikologa,
gomme a retologa go dikologa, a lebelela morago go Sarah,
gomme a re, “Sarah, samme wa ka, ke nyaka o tsebe gore ke
fihlile mo pele.” O rile, “Gomme ke swere papa gohle gomme
ga go selo se go šaletšego.” Gabotse, Sarah o bile mohuta wa
go ikwela go gatiwa gannyane, le a tseba, kafao dipounama tša
gagwe tše dinnyane di retologetše tlase.
10 Gomme mohuta wa go nkgopotša, mohlomongwe dikereke
tše di bego di le tseleng nako ye telele, le a tseba. Ba na le go
tsena le go tšwa gohle a yona, gomme ba ka kgona go bea fase
le yohle thutabomodimo gomme ba e hlatholla, le go e bolela ka
Segerike, le go ya pele. Ke bapetša yeo le Rebekah.
11 Kafao nako yeo Sarah o lebelela go dikologa, dipounama tša
gagwe tše nnyane tša wa, gomme a retologa gomme a thoma go
boela morago ka kamoreng. Ka mokgwa wo mongwe ka ponya
leihlo la ka go yena gomme ka šupetša ka mokgwa wola, gomme
ka ntšhetša leoto le lengwe la ka ntle. Seo e no ba se a bego
a se letile. Šo o a tla, o tabogetše godimo ga leoto le. Gomme
o be a…maoto a mannyane a be a le a makopana, le a tseba,
gomme o be a sa kgone go betha lebato. O be a le mohuta wa go
tsatsampela. Kafao ke nno lahlela matsogo a ka go mo dikologa,
go mo dira gore a se we, ka mo gokara kgauswi le nna. O beile
hlogo ya gagwe godimo ga sefega sa ka le go robala fale nthatana
gannyane. O lebeletše go dikologa go Rebekah. O rile, “Gomme
Rebekah, samme wa ka,” le a bona, o rile, “ke nyaka o kwešiše
se sengwe, le nna. Go ka no ba gore o be o le fao pele, gomme
o ka no ba o swere papa gohle. Eupša, ke nyaka o tsebe, papa o
ntshwere gohle.”
12 Kafao, kafao yeo e ka ba tsela ye go lego. Le a tseba, nka no
se tsebe go tsena le go tšwa gohle. Eupša ge feela A na le nna

gohle, seo ke sohle re tshwenyegago ka sona. Re no Mo dumelela
a re tšee gomme a re šomiše ka tsela ye A ratago.
13 Ka kgonthe ke leboga se go dula fa, le kopanelo ye kaone
ye magareng ga baena ba bakaone ba, badiredi, tirišano yohle
ya bašomi ba sebele, le se sengwe le se sengwe seo se dirilwego;
bakeng sa Ramada, le bakeng sa tirišano ye kaone ya bona.
Gomme ke no ba maswabi gore e no ba—feela matšatši a mane.
Le a bona, o no ya go tsebeng batho, gomme batho ba thoma
go go tseba, gomme gona—gona o swanetše go tloga, thwi ge
ka kgonthe se sengwe se ka dirwa go—go godiša Modimo ka
kgonthe.
14 Gomme dilo tše di yago pele, e ka no ba e be e le tše mpsha
go ba bantši ba lena, gomme ga se la ke la e kwešiša. O ka se
kgone go hlaloša selo feela bošego goba a mabedi. Gomme ka
gona morago ga ge o dudišegile, ka nnete, o ka kgona. Dilo tše
ntši di ile pele.
15 Lena badiša elelwang, gore, ka dikerekeng tša lena, dibeke
tše di tlago, go tla ba basadi ba etla go lena, ba re, “O a tseba,
ke bile le tšhašarakano ya sesadi. E ile.” Yo motee, “Ke bile le
bothata bja mogodu. Bo ile.” Nka se kgone go e bitša yohle. E no
ba mogohle, tumelo e no taboga mogohle.
16 Mohlala, dinakwana di se kae tša go feta, go be go le mo—mo
monna o tlile godimo mo gomme—gomme a bea seatla sa gagwe
godimo ga legetla la ka. Gomme o rile…Ke lebeletše godimo go
monna. Ke naganne, “Ke swanetše go—swanetše go tseba monna
yola.” Ke mmone felotsoko.

Gomme o rile, “O a nkgopola?”

Gomme, “Ga ke dumele ke a dira.”
17 Kafao nako yeo o rile, “Ke be ke le ka kopanong ya gago ka
Saskatoon, ka Saskatchewan, ka ’40, e ka ba ’42, goba se sengwe
boka seo. Moragorago, mengwaga ye mentši ya go feta.”
18 Gomme ke rile, “Ee.” Ke naganne, “Ke bone monna yola
felotsoko, eupša nka se kgone go e bea.” Gomme kafao re ile,
o ile pele, a bolela.
19 Ka dinakwaneng di se kae ka thoma go lemoga, gore, mašego
a se makae a go feta, ka kopanong, fao go be go le mo—mo
mohumagadi, ke a dumela o be a le mohuta wa mosadi wa hlogo
ye pududu a eme sefaleng.
20 Gomme ge nka be ke lebane le Bohlabela, e lego motlwae
wo ka kgonthe ke no ratago go lebana le Bohlabela, gobane O
tšwa Bohlabela. Ge ke kolobetša, ka mehla ke ba kolobetša ka
tsela yeo. Gomme go lebega boka…Kamehla go lehlakore la ka
le letona, gobane nako le nako ge Seetša se se etla ka gare, Se
tšwa lehlakoreng le letona. Gomme kafao ka mehla ke leka go
swarelela batho ba etla go nna go tšwa lehlakoreng le letona.

Gomme ke tla be ke eme, mohuta wa tsela ye, ke a nagana,
maemong bjale, ka tsela ye moago o dutšego godimo kua.
21 Gomme tlase go la nngele la ka, ke hlokometše, go eme
kgauswi le nna, mosadi yo moswa kudu go feta ka mo mosadi a
bego a eme pele ga ka. Gomme o be a apere diaparo tše pinki. Go
be go fapana le mosadi a eme fale. Ke tšwetšepele ke hlokometše,
gomme ke theogetše tlase. Gomme ke…
22 Ga go tsela ya go e hlatholla. O no swanela go e dumela. Yeo
ke phetho.
23 Ke lebeletše fase. Go be go le mohumagadi a dutše fase mo,
thwi go la nngele la ka, gomme o be a le mohuta wa…Se sengwe
se be se fošagetše ka yena. Gomme ke lebeletše morago, gomme
nako yeo mo go be go eme monna kgauswi le yena. Ke naganne,
“Go ne se sengwe sa go tlaba.” Gomme ke be ke leka go bea
monagano wa ka go mosadi ke bego ke bolela le yena.
24 Gobane, le a bona, mohlomongwe, ge o šetša se sengwe se
direga, le a bona, se ka no be se botša mosadi yo se mosadi yo
a bilego le sona. Le a bona? Kafao, wena, go kudu…Gomme
Sathane o robetše thwi fale bakeng sa sebakabotse se sengwe le
se sengwe a kgonago. E no ba mogau wa Modimo, le a bona, gore
O dumelela seo go direga.
25 Gomme ka gona ke—ke lebeletše. Ke bone mosadi yo mohuta
wa…Yo motee o be a le yo moswa kudu go feta yo mongwe.
Gomme mosadi yo motee o be a le mohuta wa…O be a kgeigile,
a tshwenyegile kgopolong. Gomme mosadi yo mongwe o bile le
mohuta tsoko wa tlaišego gampe ka kgonthe. Gomme morago
monna yo…
26 Gomme ka tla go hwetša, mosong wo, ge ke eme mo, e be e
le monna. Gomme ka re, “A ga o na le mosadimogatša yo—yo a
babjago, yo a tshwenywago ke kgopolo, a gatelelwa, bjalo?”

Gomme o rile, “Ee.”
27 Gomme ke rile, “A o be a le ka kopanong, bošego pele ga bja
go feta, le go dula fase go la nngele la ka, a apere mohuta tsoko
wa roko ye pinki goba se sengwe?”

O rile, “Ee.”
28 Gomme yoo e be e le yena. Gomme ke ka mokgwa wo ke
lemogilego monna. Ke a dumela ke…Ke a dumela ke ngwadile
leina la gagwe fase. Ke a hwetša, ga ke kgone go elelwa gabotse
kudu. Modiša M-a-c-k, o dutše fase thwi mo felotsoko. Gomme
yeo e be e lokile, a e be e se yona? Gomme o mpoditše, o rile,
“Mosadimogatša wa ka, mengwaga ye mentši ya go feta, o be a
le ka kopanong ya gago, gomme a fodišwa semetseng ke mohlolo
wo o bego o mmotša ka wona, le go mmotša ka mathata a gagwe.
Gomme o ile a fodišwa semetseng; gomme dinako tše ntši, makga
a mmalwa, bolwetši bja madi bja sewelo, le alesa, le dilo boka
tšeo.”

29 Bjale, le a bona, go diregile eng, ge nka leka go le dira le
bone se ke se rago. Mohumagadi o bile le tumelo. Le a bona?
Gomme tumelo ya gagwe, o be a dumela, efela ka kgonagalo a
se ne karata ya thapelo goba selo. Eupša o be a dumela, gomme
mohlomongwe a tiiletii go feta mohumagadi a bile, a dutše pele
ga ka.
30 Gomme bjale, ke a dumela, o boletše gore mosadimogatša
wa gagwe o tlile ka gare. Gomme ge ke sa phoše, yoo ke yena a
dutšego thwi fale hleng le monna. Gomme yoo ke mosadi. Yoo ke
mosadi. Go mo lebelela, yoo ke—yoo ke mohumagadi, go lokile.
31 Bjale, le bona ka fao mo—mo mogau wa Modimo, go seo?
Mohumagadi, gabotse, ka kgonthe o dumetše ka pelo ya gagwe
yohle. Gomme tumelo ya gagwe e be e le ye kgolokgolo kudu go
feta motho a eme mo, e ile go yena. Nnete, bjale, gomme morago
monna o mpotšišitše, o rile, “Ngwanešu Branham, a go ne e ka
ba eng ya phošo ka mosadimogatša wa ka? A o tla fola goba se
sengwe?”

Ke rile, “Mohlomphegi, ga ke tsebe.”
32 Le a bona, ke wena yo a dirago pono yela. Tumelo ya gago
mong e dira seo. Le a bona? Tumelo ya gago e a se dira, e sego ya
ka. Ke wena. Le a bona?
33 Jesu, a eme fale pele ga batho bale, gomme mosadi yo o
kgwathile kobo ya Gagwe. Ebile o be a sa tsebe ke mang a Mo
kgwathilego. O rile, “Ke mang a Nkgwathilego?” Bjale, Jesu o be
a ka se bolele e ka ba eng go no be a bolela. Yena, ka kgonthe,
O be a sa tsebe ke mang a e dirilego. Gomme O lebeletše go
dikologa, godimo ga batheeletši go fihla A hweditše mosadi yola.
Le a bona? Gomme ka gona O mmoditše ka tumelo ye a bilego
nayo.
34 Bjale, ke, ke be nka se tsebe. Gomme ka gona dinako tše
dingwe…Le a bona, ye e be e se ya hlathollwa, ke a nagana.
Eupša bjale, le a bona, seo wena, se o lego sona, se e lego phošo ka
wena, woo ke Moya wo Mokgethwa o utolla seo. Gomme dinako
tše dingwe ke a e šetša, e fetoga ye ntsho, ya moriti. Ke no se
bolele selo, gobane mohlomongwe ke lehu. Gomme kafao ke no
re, “Sepela, Morena a go šegofatše.”
35 Gomme mohlomongwe, ge ba dula botelele go lekanela, go
no leta kua, go bona se Morena a se bolelago. Gomme ka gona
seo ke se A se bolelago. Bjale, seo ke se, gore pono e bontšhitše se
e lego phošo ka wena, goba se o se dirilego. Eupša gona dulang
le iketle gomme le lete. Ke hlokomela batho ba no sepela. Le a
bona? Dulang le iketle. E nong go ema fao gomme le lete, gomme
le bone se A se bolelago, gomme ka gona le a hwetša.
36 Ge e etla morago, gomme ke bona pono ya se o yago go ba
sona. Seo se laetša se o bego o le sona. Ka gona, ge nka kgona
go bona se o yago go ba sona, o tla se hlokomela, ka mehla ke O
RIALO MORENA. Gomme gona, gona le marakeng seo, gomme

le bone ge seo se sa direge feela ka mokgwa woo. Se ka se tsoge
sa šitwa, ge e le pono.

37 Sese eng. Ke ne boitshepo. Ge pono e etla, e mpoditše,
mosong wo, gore George Washington o be a eya go tsoga go
tšwa serapeng sa mabitla a dipresitente, go nna go ya kua le go
mmitša, ke tla laletša lefase go tla go e bona e dirwa. Nnete. E ka
se šitwe. E ka se kgone go šitwa. Ga se ya ke ya tsoge, gomme e
ka se tsoge, ge feela o sa leke go šomiša kgopolo ya gago. Gomme
bjale makga a mantši…

38 Ke nagana bohle re pentecostal fa, mosong wo, a ga re?
Makga a mantši, moo ke naganago gore batho ba ba mafolofolo,
le a bona, le hwetša kgahlego goreMorena o boletše bjalo le bjalo.
Gomme o a e bolela, mola ka kgonthe e se gona. Gomme seo se
tla ba phošo go bolela seo. Le a bona? Le leta go fihla le tseba
gore Modimo ka kgonthe o boletše, gomme go tla phethagala
nako le nako. Eupša ge o no kgahlega go bolela seo, o ka no
se bolela, eupša…Gomme ge o dira seo, seo se hlola selo se
sengwe go swana le kekišo ya senama. Gommewena, ka kgonthe,
ngwanešu, kgaetšedi, ga go thuše Modimo; e šitiša Modimo. Le a
bona? Gomme mohlomongwe Modimo o go bitša go ba hla—hla
hlatse goba se sengwe gape. Gona o dula go rereša go se Modimo
a go botšago go se dira. Eba hlatse ya therešo.

39 Bjale, ye e bile kopano ye kgolo, se sengwe sa sehlopha se
sekaonekaone sa tumelo ka morago ga ka, sa bona badiredi, bao
nkilego ka dula le bona. Gomme batho ntle ka go batheeletši ba
be ba makatša. Gomme ke no ba maswabi gore re no swanela go
tswalela ka pela kudu ka tsela ye. Eupša ke a holofela, letšatši le
lengwe, ge e ka ba thato ya Morena, go ba morago.

40 Ke a thanka molaodi mo, Ngwanešu Borders, o tsebišitšwe
go batho, gomme ke no rata gore yena a emelele. Ngwanešu Roy
Borders o bile le nna ka go go katana go gogolo go gontši. A o
ka no ema, Ngwanešu Borders. O kokobetše kudu. Ngwanešu
Borders ga a tsebe se, eupša e nteile gape. Ke ya go mmotša
bjale. Gomme Ngwanešu Borders ke monna wa go babja. Ke no
swanela go kopana le yena le go ya—go ya le yena, ka morago
ga tirelo ye mosong wo. Ngwanešu Borders, ke a holofela ga
e go tšhoše. Eupša Morena o swanetše go kgwatha Ngwanešu
Borders, gonabjale. O na le belefe e a tswalela ka pelong ya
gagwe. Yeo ke nnete tlwa. Ga se ka ke ka bolela le yena gape
go feta se le mponago sefaleng, eupša yeo ke therešo.

41 Ke ya go botša mosadi yo ge Moya wo Mokgethwa o sa le
godimo ga ka, gomme ke swanetše go tlogela nako yeo, le a bona,
gobane e no thoma go sepela. Mohumagadi yo a dutšego godimo
fa bjale, a lebeletšego ka tsela ye, monna yola o kgopetše. Ga se
selo sa go hlobaetša. Ke phetogo ya bophelo, feela menophose, a
go lapa, maikutlo a go lakaletša, le go hlakahlakana gohle. O tla

ba gabotse. Se boife. Le a bona? Seo e no ba se e lego sona. Bjale,
Moya wo Mokgethwa wo mogolo, ka Bogoneng bja Gagwe!
42 Ke na le mosetsana yo monnyane mo yo monna a sa tšwago
go bolela ka yena, ke na le dilo tše dingwe di ngwadilwe fase
mo. Mo—momosetsana yo monnyane o dirilwe karo, ka Phoenix,
maabane, go tlošwa ga pshio, goba se sengwe, go tšwa kerekeng
ya Ngwanešu Outlaw, monna yo a lego mogohle ke yago. Ge e le
ka bokgole bja lekgolo, goba a mabedi, dimaele, monna o tsenela
kopano ye nngwe le ye nngwe. Gomme yo mongwe wa maloko
a phuthego ya gagwe o fa mosong wo. Gomme mosetsana yo
monnyane o dirile karo, bakeng sa sešo mo pshiong, gomme se
a phera. Modimo a nnoši a ka phološa bophelo bja ngwana yola.
43 Mosetsana yo monnyane wa sefoa yo Ngwanešu Jenkins a
boletšego ka yena! Oo, go no ba bontši kudu bjoo bo babjago
le go hloka.
44 Gomme bjale, feela pele re eya go karolo ya go bolela ya
tirelo, ke tla no rata go rena go rapela nakwana. A re inamišeng
dihlogo tša rena. Gomme ge go na le dikgopelo tše dingwe, e no
phagamiša seatla sa gago.
45 Tate wa rena wa Legodimong, re a rutwa, ka go Mangwalo a
magolo a Makgethwa, Mantšu a a šušumeditšwego a Modimo, a
beilwego ka go ngwalwa, gore, “Re tla dula mmogo ka mafelong
a Magodimong ka go Kriste Jesu.” Gomme re ikwela seo mosong
wo, go bona se—se sehlopha sa batho ba go tlemelwa Legodimo,
se dirilwe ka dikerekemaina tšohle tša go fapana, se dutše
mmogo. Go lebelela ntle godimo ga bona le go bona ba bangwe
ba banna bao ba lego bogolwane go mpheta, masogana tsoko a
etla pele; gomme feela bjalo ka matlakala le matšoba, le tlhago
yohle e šoma, a kgale e a tloga gomme a maswa a a tsena. Tate
wa Legodimong, re a Go leboga bakeng sa Moya wo Mokgethwa,
woo o re fago tiišetšo ye kgolo ye, gore Letšatši tsoko le legolo re
tla kopana gape.
46 Re a Go leboga bakeng sa maatla a Gagwe a magolo. O thuša
mabofokodi a rena. Gomme re rapelela mosetsana yo monnyane
yo yoo a—yoo a bilego le sešo se sa go tlošwa pshiong, gomme ke
kankere. Morena Modimo, gaogela mosetsana yo monnyane yo.
Ke a nagana, go ka reng ge e be e le ngwana wa ka? Ke moratwa
wa yo mongwe. Ke a rapela gore O e fodiše. A nke maatla a
Sathane a tšewe go tšwa go yona. A nke ngwana yola a phele
go letago la Modimo.
47 Šegofatša, ke a rapela, mosong wo, yo monnyane, mosetsana
wa sefoa yo a boletšwego. Ke a rapela gore O tla fa go
kwa morago go mosetsana yo monnyane yola, mosetsana yo
monnyane wa Jenkins.
48 Ke a rapela, Tate wa Legodimong, bakeng sa Ngwanešu
Borders, ngwanešu wa ka yo bohlokwa, bjalo ka ge re bona

Sathane a leka go mo tloša tšhemong. Modimo, re mo tleleima
bakeng sa Mmušo.
49 Gomme re rapediša dikgopelo tšohle tše tša go ikgetha.
Gomme bakeng sa mohumagadi yo yoo bošegong bjo bongwe
a emego fale, tumelo yela e sepelela godimo, bjale O mo
hlalošeditše yona, Morena, gomme bjale go tla loka. Re a Go
leboga bakeng sa se. Re a rapela gore O tla tšwelapele go ba le
rena.
50 Šegofatša badiredi ba. Šegofatša bohle ba ba thušitšego;
borammino, khwathete ye nnyane ye yeo e opetšego, le
khwathete go tšwa kerekeng godimo fale, bona masogana a
makaone, ka gore mohumagadi o re fa tša go ikgetha. Gomme
dilo tšohle tše,Morena, tšona ke—tšona ke tše ntši kudu go elelwa
ka monaganong wa rena, eupša Wena o di tseba tšohle.
51 Bakeng sa Ramada Inn ye, bakeng samonna yola yomokaone
yoo a emego fa dinakwana di se kae tša go feta, le go re, “Modimo
a go šegofatše.” Modimo, re a rapela gore e tla retologela go yena,
le gore a ke, Morena, a tlatšwe ka Moya wo Mokgethwa, a be
hlatse ye kgolo ka lefaseng, ya Jesu Kriste, selo se segologolo se
ka diregago, Tate.
52 Bjale re a rapela gore O tla šegofatša Ngwanešu Tony le
banna ba bakaone ba mo, ebile le go beng ba maloko a kereke.
Gomme, efela, ba a leka, Banna ba Kgwebo, ba ikgobokanya
bonabeng mmogo, go dira hlatse ye nngwe. Modimo efa matsapa
a bona, ba tlatšwe ka Moya le go hlatha ka go tseba ba dire eng
le mokgwa wa go dira bakeng sa Morena Jesu.
53 Šegofatša Molaetša mosong wo, Morena, ge ke bolela.
Gomme ke a rapela gore O tla O tlotša ka ditšhegofatšo tša Gago.
Gomme ge re tloga, re ka bolela boka bale ba tšwago Emause,
“Dipelo tša rena di swele tseleng.”
54 Gona, Tate, ge go na le motho wa go se phološwe ka fa, yo
a sa Go tsebego, goba feela moleloko wa kereke, a nke maatla a
magolo a Moya wo Mokgethwa a utolle go bona tlhoko ya bona
lehono ya phološo ka tsela ya Modimo ya maleba, tsela e nnoši,
Jesu Kriste, ka gore re e kgopela Leineng la Gagwe. Amene.
55 Ke a le leboga gape. Selo se tee ke lebetšego go se bolela,
nakwana ya go feta. Ba…Ngwanešu Tony, ge a gatetše ntle go
koloi mantšiboeng a go feta, o rile…Ke rile, “Ga se nke ka
lebelela go…” Ke bile ka bodireding bjale mengwaga tsoko ye
masometharo tharo. Ke be ke diša tabarenekele ka Jeffersonville
lebaka la mengwaga ye lesomešupa, ga se ka tsoge ka ba
le mogolo wa peni. Gomme ga se ka tsoge ka tšea moneelo,
matšatši ohle a bophelo bja ka. Ga se ka tsoge ka tšea, ka
tsoge ka ikemišetša go tšea o tee. Gomme bošegong bja go feta
Ngwanešu Tony o boletše gore ba be ba…Ke rile, “A o dirile
ditshenyegelo?”

56 Kwešišo, ge ke kopane le ngwanešu yo mokaone yo, Brock.
Gomme a ke hlabošitše yeo gabotse, “Brock”? GommeNgwanešu
Gilmore, le ba bangwe ba baena ba bangwe godimo kua, bošego
bjo bongwe. Ke rile, “Bjale, ba botšišitše ka ga seemo sa
mašeleng.” Ke rile, “Feela e ka ba eng ditshenyegelo di lego, seo
ke sohle se lego go yona.”

“Gabotse,” o rile, “re nyaka go go tšeela moneelo.”
57 Ke rile, “Aowa, aowa. O se ke wa dira seo. Ke—ke hwetša—
ke hwetša ditolara tše lekgolo ka beke go tšwa kerekeng ya
ka gomme seo se a e hlokomela,” ke rile, “Nna, se sohle ke se
hlokago. Nna, ga ke hloke selo, le a bona.” Nna, ke nagana ka
godimo ka lehlakoreng le lengwe, Kua, se sengwe godimo Kua.
Gomme ke a tseba gore—gore ke lekile go boloka bodiredi bja
ka…
58 Ba bantši kudu ba tlile, le molaodi, ba re, “Ngwanešu
Branham, e swanetše go ba ka go dietša tša go phadima.”
59 Gommemopresitente wa Four RoseWhiskey o be a le godimo
go lefelo la rena, fa nako ye nngwe ya go feta, gomme o tlišitše
morwedi wa gagwe. Gomme o rile, oo, mosetsana yo monnyane
o nyakile go fola. Gomme o rile o be a kwele ka ga yona, gomme
o ya go ba le karo. Gomme kafao ba rile…Oo, o be a nyaka go
tla godimo. O be a sa nyake go dirwa karo.
60 Gabotse, o kitimetše thwi ka gare ge ke be ke bolela, a nyaka
go rapelelwa thwi nako yeo, a swanela go ba thwi nako yeo.
Gabotse, bjale, o be a sa kgone go dula. Mmagwe o be a le ka
morago ga gagwe. Kafao mme o tlile ka morago ga kamora, a
dula fase ka tebelelego yela ya go ngangabala. Kafao nako yeo re
tlile godimo, ra rapelelamosetsana yomonnyane le go yamorago.
61 Gabotse, matšatši a mmalwa ka morago ga fao, ngaka o be a
rile, o rile, “Go lokile. Ke sehlopha sa bošilo.” O rile…
62 Eupša o rile, “Aowa, ke ikwela gabotse. Ga go go bothata bja
lelana ka nna. Ke gabotse le go kgahliša.”
63 Kafao morago ba ile pele, matšatši a mane goba a mahlano.
Morago ga lebakana…Le a bona, feela bjalo ka ge ke e
hlalošitše, morago ga e ka ba diiri tše masomešupa pedi, seka
sela se tsupologagape ge ka kgonthe o fodišitšwe, le a bona,
phodišo. Ga ke bolele ka mehlolo. Gomme se tsupologilegape
ka gobane lelana le thoma go kokomoga. Gomme ngaka o rile,
“Bjale, o a bona? Bjale bokaone o ye o hwetše moreri yola wa
mopshikologimokgethwa gape.”
64 Kafao gona, a ka se dire karo. Eupša, nnete, ge go be go le e
ka ba ditolara tšemakgolo a lesometlhano di amegago, a—a—a ka
kgona go e dira. O rile a ka se ke, eupša o e dirile. Go diregile go
ba mogwera wa ka go bašomi bale, gore, ge ba tlošitše, ba butše
mosetsana, go ntšha lelana, go be go se selo sa phošo. Le a bona?
Ba dirile karo ya lefeela. Ba nno tlogela lelana fale, gobane ebile

le be le se la amega ka tsela efe. Gomme ngaka a tla, a mpotša
ka yona, mogwera wa ka go bašomi bale, yo a thušitšego go dira
karo.
65 Bjale le bona se e bego e le sona. O be a thantshetšwe gohle
gomme a sa tsebe feela mokgwa wa go swarelela go tumelo yela.
Le a bona? Gomme fao ga re hwetše sebaka go hlaloša seo.
Ka gona seo se dirile…Ngaka mogwera wa ka o boditše mme,
gomme o rile, “Lelana le sa le gona.” Ba rile, “O be a hloka lelana,
gomme le be le se la swaetšwa. E be e se selo go lona, le gatee,
feela go ba sekeng ka go phethagala, pinki; feela, oo, go swana le
ge le be le swanetše go ba.”
66 Gomme mme o bile modumedi. Morago o rile go nna, “Se
se hlokegago go dirwa, ke, bodiredi bja gago, ga se go dula fase
khoneng le sehlopha sa—sa feela batho ba tlwaelo. Bo swanetše
go phatlalašwa go kgabaganya naga mogohle, bo swanetše go ba
godimo ga matlapakwalakwatšo.” Bjale seo e no ba se diabolo a
se nyakago. Yeo ke nnete. Le a bona? Eupša, aowa, ga ke e nyake
ka mokgwa woo.
67 Ke—ke e nyaka gore ke kgone go no etela e ka ba kae, go dira
e ka ba efe. E ka ba kae Morena a bitšago, ke moo ke nyakago go
ya. Feela moo A no bo bolokago bo kokobetše, le go lesa Morena
a re šuthišetše kae kapa kae A ratago go re šuthišeša.
68 Gomme bjale, go lena batho, ge le…bao le rapeletšwego, ge
le…Kamorago ga e ka ba diiri tše masomešupa pedi, tshenyego
e a tsena. Re tseba seo. Go bola go tsena ka morago ga diiri
tše masomešupa pedi. Ge se sengwe se tšwelelagape…Ge ka
kgonthe o dumela seo, ka pelo ya gago yohle, ga se gona se yago
go e thibela. O a e dumela, go le bjalo. Dula thwi le yona. Go tla
loka. A ga o…
69 Eupša o ka se kgone go e fora bjale. O swanetše ka kgonthe
go e tseba, gore e dirilwe. Le a bona? Go na le phapano ye ntši
gare ga kholofelo le tumelo. Kholofelo e no se holofela. Tumelo
e a tseba e dirilwe. Kafao, yeo ke phapano.
70 Bjale, mosong wo, ga ke nyake go le swarelela. E šetše e le iri
ya lesome, gomme, le a bona, e ka ba metsotso ye tshela morago,
ka sešupanako se seo Billy a mphilego sona.
71 Gomme bjale ke nyaka go bala temana go tšwa go puku ya
Jesaya, tema ya 1, bakeng sa feela ditshwayo tše nnyane. Gomme
ke na le Mangwalo a mangwe a ngwadilwe fase mo, ao nka
šupago go wona. Gomme go no le swarelela e ka ba metsotso ye
masometharo, morago re tla ba komana go sepela, Morena ge a
rata. Jesaya, tema ya 1 gomme temana ya 18.

Etlang bjale, gomme a re sekišaneng, go rialo MORENA:
le ge dibe tša lena di le tše khubedu, di tla ba…tše
tšhweu bjalo ka leswele; le ge…di le tše khubedu bjalo
ka madi, di tla ba tše tšhweu bjalo ka wulu.

72 Bjale, Morena a oketše ditšhegofatšo tša Gagwe palong ya
Lentšu la Gagwe. Gomme ke nyaka go bolela ka thuto ya:
Dikhonferense. Go swara khonferense!

73 Morena, šegofatša Lentšu bjale, gomme a nke dipeu di wele
ka dipelong tša rena, moo re nago le tlhoko. Gomme, Morena, a
nke ya ka e bulege, le ye nngwe le ye nngwe mo, gore re kwešiše
iri ye re phelago le se re swanetšego go se dira. Leineng la Jesu
re a e kgopela. Amene.

74 Go bolela ka dikhonferense, re—re kwa ka ga bontši kudu bja
yona mo matšatšing a. Se sengwe le se sengwe ke khonferense.
Gomme, gabotse, seo ke se re lego fa mosong wo ka go sona, ke
khonferense. Gomme re kwa bontši kudu bja tšona, le mafelo a
mantši bjalo a go fapana di swarwa, dilo tše dintši kudu tšeo
di phethagaditšwego ka dikhonferense. Ke nagana gore ke selo
re swanetšego go se dira, ke go ba le khonferense. Gomme ka
mehla, ge di swarwa, ka dinako tša ditšhoganetšo. Ka mehla ge—
ge tšhoganetšo e kgatlampana, gona le swara khonferense. Le
bitša khonferense ya ka pela. Gomme re nagana ka yona ka go
mabaka ale.

75 Bjale, fa, bontši bja lena le kgona go elelwa…mohlala,
khonferense ye re bilego le yona ka go tlalelo ya lefase, ge
Jeremane le lefase ka moka ba be ba le ntweng, ge Mopresitente
Roosevelt a be a le mopresitente wa United States. Gomme—
gomme go be go le ba bangwe ba bagolo ba bane, ba e bitša. Ba
swere, se ba se biditšego “Khonferense ya Bagolo ba Bane,” ya
Churchill. Gomme ba kopane mmogo, gomme ba ile ba swanela
go ba le se ba se biditšego Khonferense ya Bagolo ba Bane ya
lefase la go lokologa, ka baka la gore ba be ba swanetše go tla
mmogo le go kgobela dikgopolo tša bona mmogo, le go tsena ka
go leano felotsoko, gobane lenaba le be le batamela, gomme o—
o swanetše go emišwa.

76 Gomme ka gona ba—ba be ba swanetše go tla mmogo, gore
ba kgone, e ka ba dihlalefihlalfi tša dihlopha. Gomme ka gona
yo motee o tla hwetša kgopolo ya yo motee, le kgopolo ya yo
mongwe, gomme ka gona ba e kgobela mmogo, le go bona se ba
tlilego ntle le sona. Yeo e be e le Khonferense ya Bagolo ba Bane.
Gommemoo ba swanetšego go rathamorago, moo ba swanetšego
go bea mašole a bona, a itšego, boka Sešole sa Bohlano, le Sešole
sa Bone, le Sešole sa Lesome, le go ya pele, le ka fao ba bego ba
ka kgona go šoma mmogo, le moo lenaba le bego le na le dibo tša
gagwe.

77 Gomme ge le ka hlokomela, ka mehla ba leka go betha
mongetsanawola.Woo kemothalowa bophelo. Gomme kamehla
ke, go ratha lenaba! Ge o nyaka go le bolaya, o swanetše go
le ratha ka go lefelo le bohlokwa. Ge o sa dire, ga o le bolaye.
Gomme kafao kagona, feela selo se tee go dirwa.

78 Go no swana le go bea kopano. Ge re ka kgona go tšea m—m
MmušowaModimo, bjalo ka ge batho ba boletšemakga amantši,
ka bodireding, gomme boka go tsopola morago go mosadi, o rile,
“Ge o ka tšea le go tliša batho ba bagolo mmogo, menagano ye
megolo, le go e bea mmogo, gomme morago wa e ratha go tloga
thwi fao.” Eupša, le a bona, o ratha selo sa phošo. Le a bona?
79 Ge nka kgona go tliša badiredi mmogo, ge nka kgona go
hwetša sehlopha sa banna ba go phološwa ke Modimo mmogo, le
go ba dira ba bone maatla ao a lego ka go Kriste Jesu, gore—gore
ka kgonthe O phela ka dipelong tša rena, le go kgona go tseba
dikgopolo tša monagano, le go bolelelapele, le go bolela pele, le—
le go e dira e phethagale, gona badiredi bale ba tla šušumetšwa
gomme ba tla e iša go batho ba bona. Gomme le bona se ke se
rago? Go na le lefelo la go ratha, moo dithunya di dutšego bjale.
80 Gomme ka go Bagolo Ba Bane ba bile le khonferense yela ye
kgolo. Gona re bile le khonferense ye nngwe yeo e biditšwego
Khonferense ya Geneva. Ke na le nnete ba bantši ba lena le
elelwa ge ba be ba swanetše go ba le kho—kho Khonferense ya
Geneva. Gomme go bile le ye nngwe a biditšwego Khonferense
ya Paris, ge ba kopane ka Paris. E no ba kgafetšakgafetša,
nako yohle, khonferense ka morago ga khonferense ka morago
ga khonferense, go kopana mmogo, gobane tlhoko ke ye kgolo
bophelong bja setšhaba. Bjo—bjo bjoko bja lefase bo bonala go
hlakanywa kudu gore o no se tsebe kae, o dire eng. Gomme lefase
ka moka le tšhogile go iša lehung gonabjale.
81 E nkgopotša kamošemane yomonnyane a eya gae bošego bja
leswiswi, a eya go kgabola serapa samabitla, a letšamolodi. O no
letšamolodi kamaatla ka fao a kgonago, gobane o no be a iphora,
yenamong. Ga—ga—ga a nyake go nagana gore o tšhogile, eupša
o letša molodi go leka go ipea pelwanatšhwana ka boyena. Eupša
tlase ka botlase bja yona, o tšhogile, “Ka morago ga leswika la
lebitla le lengwe le le lengwe go na le setatšane.” Goba, le a bona,
o tšhogile, gomme o letša molodi feela mohuta wa go ikhomotša
yenamong.
82 Gomme ke ka baka leo re nago le ditšiebadimo tše ntši kudu
lehonomo seyalemoyeng le thelebišeneng, tša banna, go swana le
banna ba ba nago le ditalente, baopedi go swana le Ernie Ford le
Elvis Presley, bašemane bale ba rekišago ditokelotswalo tša bona
bakeng sa togotogo ya moro. Ba tšwela ntle kua, gomme tšohle o
swanetšego go ba tšona ke rametlae, goba go dira motlae tsoko,
goba—goba se sengwe boka seo, go dira setšhaba sa Amerika go
sega. Ge, o a tseba o no leka go ba homotša; gomme le a tseba,
ka morago ga yona yohle, re a tseba gore kahlolo e batametše.
Yeo ke nnete. Le rena re ka no e lebanya. Re bofelong bja
tsela, baena. Gomme metlae yohle ya Ernie Ford, le dirokenrole
tša Elvis Presley, le dilo tšohle tše, ke mokete wo mongwe wa
Nebukadinetsara. O ka se dire nthatana ye botse. Kahlolo e ya
go ratha.

83 Setšhaba se se tlile lefelong la go swana boka Sodoma le
Gomora. Gomme Modimo wa go loka, o tla dumelela naga ye
go feta ka se e se dirago bjale, bjalo ka Modimo wa go loka O tla
tlamega kamaitshwaro go tsoša Sodoma leGomora le go kgopela
tshwarelo go ba tšhumeng, yeo ke nnete, ge re ka phonyokga ntle
le kahlolo. Eupša, e nong go elelwa, e tla go rena.
84 O tšhabela Leswikeng ka pela ka mo o kgonago. O se ke wa
e tima. Le se hlokomele ke eng tšohle tše, go no tšoena kereke
le thutotumelo le go ya pele. Dira boka baena ba ba Methodist
fa: tšhabela go Leswika go fihlela se sengwe se lla morago, gore o
bonaKriste a bonagatša. Se ka no swanela go go betha gannyane.
Mo dinakong tša kgale tša Beibele, ge bona, ba…
85 Matšatšing a bjale, mo ka go naga ye ya gauta ya Arizona, ka
go ya kgale, ba na le ditološi bjale go tološa tshipi le gautabofora,
ye e bitšwago gauta ya lešilo, le go tološa yeo go tšwa go gauta
ya kgonthe, ka setološi.
86 Ka matšatšing a kgale, tsela e nnoši ba bego ba swanela go
e aroganya e be e le moitei, a itia gauta ka notwana, go swana le
ge Maindia ba e itia. Gomme tsela e nnoši yeo moitei a tsebilego
gore o be a na le gauta e loketše, e bile ge a itiela togotogo yohle
ka ntle ga yona. Gomme o be a tla e itia, le go e phekgola, le go
e itia, le go e itia, go fihla togotogo yohle e ile ntle. Ge a bona
boyena bo bonagala morago ka go—go gauta, o tsebile nako yeo
gore tšhila yohle, le tshipi, le dilo tše šele di be di tšwile go gauta.
87 Gomme yeo ke tsela ye Modimo a lekago go dira kereke
ya Gagwe, ke go e itia go fihla dithutotumelo tšohle, le
ditšiebadimo, le lefase lohle, le iteilwe go tšwa go yona, go fihla
e bonagatša morago Bophelo bja Jesu Kriste. Elelwang, kereke!
Ke sa tšwa go kopano ye kgolo kua gae, moo Mahuto a tshela, le
Lehuto lela la boselela…goba, Mahuto a šupago. Gomme lela
la boselela e be e le tlhwekišo ya kereke. Kereke, ka nnete, e
ya go kgabola sekga sa Tlaišego bakeng sa tlhwekišo ya yona.
Eupša, Monyalwa o hlatlošitšwe, ke phapano gare ga Monyalwa
le kereke.
88 Ke a holofela ga ke hwetše go kitelwa ka thuto mo bjale. Ge
nka bolela e ka ba eng yeo o sa e dumelego, gobaneng, e dire
feela boka ke dira ge ke eja phae ya tšheri. Ke—ke rata phae ya
tšheri. Eupša ge ke hwetša peu, ga se ka tsoge ka lahlela phae
kgole; ke no lahlela peu kgole. Kafao o dira selo sa go swana.
Go ja kgogo, ge o thula lerapo, ga o lahlele kgogo kgole, o no
lahlela lerapo kgole. Ge ke bolela se sengwe o sa se dumelego, e
no lahlela lerapo kgole, le a bona.
89 Bjale, eupša go na le ditšhoganetšo, gomme tlalelo e a
kgatlampana, gomme kgafetšakgafetša o biletša mopresitente
go makgaolakgang, go dikhonferense, gomme ba swanetše go
kopana bakeng sa se goba sela. Gomme Cuba e tla fofela godimo,
morago ba swanetše go bitša khonferense. Gomme se sengwe

gape se tla fofela godimo, ba swanetše go bitša khonferense.
Tšohle re kwago ka tšona, go nyakile, ke khonferense.

Ba dira eng ka khonferenseng? E dirilwe bjang?
90 Selo sa pele, ba bitšammogo, gommemorago ba kgetha lefelo
le le itšego. Ka Geneva, ke bile fale. Leo ke le—le legolo, lefelo le
lebotse. Gomme kamehla ba leka go fihla lefelong mohuta wa go
šušumetša, gore ba kgone go fihla kua, gomme morago ba hlaola
lefelo le, ba biletša banna bohle ba bagolo ka lefelong le letee le.
Gomme ba dira…Ga ke na le yona e ngwadilwe fase mo. Lefelo
lela le be le le kae ka Switzerland, re ile tlase kua, Billy? Moo
ba…Ebe e le ka Geneva, a e be e se yona? Gomme ke a nagana e
be e le naga ye botse. Ga se ka ngwala le—le leina la khonferense
yela, eupša ke elelwa ke le kua. Gomme ba kopana le go ba le
mafelo a, gomme ba hlaola le lekaonekaone ba kgonago, le go
šoma godimo ga lona.
91 Bjale, leo ke la lefase. Gomme se sengwe le se sengwe seo se
fošagetšego, se sengwe le se sengwe seo se lego ka lefaseng, ke
phošo, ke sekai sa sa nnete.
92 Bjale, sebe ka bosona ke toko feela e fapošitšwe. Bjale, go
na le Mohlodi yo motee feela, gomme yoo ke Modimo. Gomme
Sathane ga se mohlodi. O no ba mofapoši wa tlholo ya setlogo.
Maaka ke Therešo ye e sego ya emelwa gabotse. Bootswa ke tiro
ya maleba ye e šomišwago bošaedi. Se sengwe le se sengwe ka
mehla ke phapošo ya se se lokilego. Sathane o kgona go fapoša
eupša ga a kgone go hlola. Le a bona? Gomme—gomme re elelwa
gore, gore phošo, maaka, goba e ka ba eng e lego sebe, ke toko
e fapošitšwe. Gomme kafao re hwetša gore Sathane ka mehla o
tšea sekai, bakeng sa se a yago go se dira, go tšwa go se Modimo
a se dirilego.
93 Mohlala, go swana le batho ba bantši ba bona kopano, ba re,
“Ke go bala monagano. Goba, ke…Monna o, o be a bitšwa eng?
Simone, moloi, le—le se sengwe boka seo.” Le a bona? Gobaneng?
Ge o bona ramemoya goba diabolo a dira, e no ba phapošo ya sa
nnete sa mmapale selo se Modimo a nago naso. Yeo ke therešo.
Le a e bona?
94 Gomme banna ba swanetše go ba, ba swanetše go tseba go
lekanela, le semoya go lekanela, go kgona go hlatha gare ga se se
lokilego le sa phošo. A le kile la kwa ka ramemoya a lelekela
bodiabolo ntle, le—le go fodiša balwetši, le go rera Ebangedi?
“Gomme ba tsebja ka dikenywa tša bona.” Le a bona? Ba na
le go ema mo gonnyane godimo khoneng felotsoko, le go bala
legoswi la seatla sa gago, le go thanka go dilo tše nne goba tše
tlhano, gomme tasene ya yona e fošagetše. Gomme ke lena bao,
le a bona. Yeo e no ba phapogo, go leka go goga menagano ya
batho, yeo e lego ka ntle ga bonolo, kgole go tloga go wa kgonthe,
wa mmapale Moya wo Mokgethwa, moo re ka kgonago go dula

mmogo ka mafelong a Magodimong, gomme Kriste a utolla go
rena se re swanetšego go se dira.
95 Dikereke di swanetše go ba ka tsela yeo. Batho ba ba bolelago
ka maleme…Ke—ke no nyaka go bolela se, gobane ke nna
tatago lena, bjalo ka ge go bile. Ke ya go dira ka mokgwa woo
mosong wo. Le a bona? Re na le selo se segolo. Eupša ke—ke…
Ke a dumela gore ga se ya emelwa feela gabotse. Le a bona?
Gomme e tla ithekiša yonamong ge e emetšwe ka phethagalo
gabotse. Bjale, ke a nagana go na le ba bantši ba Mamethodist a,
Mabaptist a, le Presbyterian, ba ka ratago go ba le Le. Eupša ke
tsela ye re Le neelago go bona. Le a bona?
96 Bjale, ge o bona moisa ntle a aga ntlo, gomme a hwetša
hamola gomme o bea dipekere ka ntlong. O sepelela godimo.
Gomme o na le motšhene wo o ka kgonago go o bea seripa sa
phaephe ya dipekere ka go wona, “Rrrotho.” E no e kokotela
godimo ka mokgwa woo, gabedi ka pela, le mošomo wo
mokaonana. Ge o sepelela godimo go yena, wa mmotše, “Aa, o
dira eng? O fešene ya kgale. Ga o nyake go dira seo. Yeo ke tsela
ya go fošagala. Mo, ke na le motšhene o tla dira se.” Thwi ka pela,
o sentše thekišo ya gago. Lena borakgwebo le tseba seo. Le sentše
thekišo ya lena. Selo go dira ke go ya godimo le go ikgantšha ka
yena, ka fao—ka fao a ka kgonago go aga gabotse, gommemorago
go no tsebiša setšweletšwa. Ge se le go loka e ka ba gofe, se tla
ithekiša sonamong. Lena barekiši le tseba seo.
97 Gomme le a tseba ga go selo se sekaonana go feta kolobetšo
ya Moya wo Mokgethwa. Ga go selo se sekaonana se filwego
motho, go tšwa Legodimong, ka ntle ga Moya wo Mokgethwa.
Eupša, le a bona, re—re leka go rathela moisa yo mongwe fase. A
re lekeng gomo topa gannyane nthatana, le go bea letsogo la rena
go mo dikologa, le go mo dira a tsebe gore lepai le ngangega tsela
yohle go kgabaganya malao. Le a bona? Gomme swara mohuta
woo wa khonferense, le a bona. Mo fe kamora ye nnyane, le yena,
eupša morago ga tšohle o—o katane.
98 Bjale, eupša, le a bona, makga a mantši ka dikerekeng tša
rena, re dumelela batho go no tsoga ebile le ge o rera, le go
bolela ka maleme, le go dira pitšo ya aletara, yo mongwe o bolela
ka maleme, le go yo mongwe, le go fa ditlhathollo. Feela, yo
mongwe wa bona, ke a dumela, ke a dumela motho o bolela ka
mmapale ka maleme. Eupša ke a dumela ye nngwe ke, bontši
goba bonnyane, go profeta, gobane, ba bangwe ba tla bolela ka
maleme, mohlomongwe lebaka la metsotso ye mehlano, gomme
yo mongwe o fa mantšu a mane a tlhathollo. Le a bona? E
swanetše go ba ka go segalo sa go swana, tsogo ya go swana le go
wa ga segalontšu.
99 Gomme ka gona, gape, ge ba e bolela, gomme ga e tle go
phethega, gona tlošang moya wo mobe woo go lena. Ga le nyake
seo. Ka tabarenekeleng ya ka, ge yo mongwe a bolela ka mokgwa

wola, bokaone a be le yona. E ngwadilwe fase. Ge go sa direge, ba
tloša moya wola wo mobe go bona. E swanetše go ba tlwa, e sego
go bušeletša go itšego. Jesu o rile, “Le se ke la šomiša go touta ga
lefeela bjalo ka ge bahetene ba dira.” E swanetše go ba se sengwe
thwi go yo mongwe, goba go thuša kereke, goba go thuša sehlodi.
Yeo e ngwadilwe thwi fase. Gomme ge go se…Gomme batho ba
ba bolelago kamaleme, le tšona dimpho tše kgolo go thušammele
wa Kriste, ba kopana diiri pele re ka tsoge ra fihla kua, gomme
Moya wo Mokgethwa o šoma ka bona. Ka gona se bewa godimo
ga teseke, gomme re bolela ntle se ba se boletšego mo. Gomme ge
e sa direge gabotse bjalo ka ge e boletše e diregile, gona ba ka se
kgone go dira seo gape go fihla moya wo mobe wola o tšwele go
bona.

O re, “Gabotse, Ngwanešu Branham, seo?”
100 Gabotse, lebelela. Gomme ke swanetše go ema godimo fa.
Nka se boife, gobane ke Modimo. E swanetše go ba nnete, nako
le nako, mo. Gomme e swanetše go ba nnete, ntle kua, nako le
nako. Ka gona ge batho ba bona dilo tšeo di etla go phethega,
gona ba tla dumela.
101 Se kereke ya Pentecostal e se hlokago, mosong wo, ke
khonferense ye botse. Yeo ke nnete tlwa. Dikerekemaina tšohle,
ma—maoneness, matwoness, mathreeness, fourness, le bohle ka
moka ga rena, le church of God, Assemblies of God, rena bohle re
tla mmogo le go sekišana, yeo ke nnete, le go dira kereke e sepele.
102 Ge feela Sathane a ka kgona go le swara le thunyana seng sa
lena, o nno dula morago gomme o rile, “Ngwanešu, ebile ga ka
swanela go lwa.”
103 Eupša ge re ka no kgona go tla mmogo, le go lebelela godimo
go Modimo, bjalo ka baena, gona ra gata, ra beakanya, ra
kopana. Gawa swanela go fetoga, gomme yomotee o ya kerekeng
e tee. Gomme wa dira ka tse—tse tsela ye o nyakago. Tšona
diphapano tše dinnyane o di dirago ga se phapano golebjalo.
Modimo o file yo mongwe le yo mongwe wa lena Moya wo
Mokgethwa. Kafao Beibele e rile, “Modimo o fa bao Moya wo
Mokgethwa ba baMo obamelago.” Kafao ka kgonthe yo mongwe
o obametše Modimo.
104 Eupša selo, ge feela Sathane a kgona go boloka diphapano
tše nnyane, seo ke se se dirago kereke ka go tlhakahlakano ye
bjalo ka ge go le lehono. A re lebaleng selo sela gomme re tle
mmogo.
105 Elelwang, ngwanešu yo mongwe o no ba kudu ka go Kriste
bjalo ka ge re le. Ga go banna ba bagolo, ga go banna ba
bannyane, ga go ba godimodimo. Re bana. Re batee ka go Kriste.
Gomme diphapano tša rena tše dinnyane ga di dire phapano e
ka ba efe. Ge eba Becky o nyaka roko ye bolou, gomme Sarah
o nyaka ye khubedu, bobedi ba hwetša diroko. Seo—seo…Le
bona se ke se rago? Kafao ga ba swanela go ngangišana ka

seo. Kafao ke nagana seo ke se re—re swanetšego go se dira ka
kgonthe.
106 Bjale, go bolela ka dikhonferense tša lefase, ka tlalelong
ya lefase. Le a tseba, Modimo o bile le dikhonferense tsoko,
le yena. Re nagana ka Paris, le Geneva, le Bagolo Ba Bane,
le dikhonferense tše dingwe tše dintši. A re naganeng ka
dikhonferense tsoko bjale tšeo Modimo a bilego le tšona, e lego
tše e bile dikai go tšwa go tšona, tša ye Modimo a bilego le yona.
107 Ke—ke nagana gore khonferense ya mathomo, ye nka
naganago ka yona bjale, go bolela ka Mangwalo, ke ya go e bitša
khonferense ya Edene ya Modimo. “Modimo o dirile motho ka
seswantšho sa Gagwe Mong, ka seswantšho sa Modimo O mo
hlotše; monna le mosadi O ba hlotše.” Ba be ba le bana ba Gagwe
ba go ratega. Gomme ba beilwe godimo ga motheo wa tokologo
ya kgetho.
108 Mohlokamodimo wa kgale o boletše, makga a mantši,
“Gobaneng Modimo wa go loka a ka dira selo boka seo, gomme
a bile le tlaišego yohle yeo e ilego go kgabola lebaka?”
109 Modimo ga se a dira seo. Motho o dirile seo, yenamong.
Modimo o be a sa rate go yena go dira seo.
110 “Gabotse gona, ge Modimo a be a le mokgonatšohle,
gobaneng A e dumeletše ebile go direga? Gobaneng A se a dira
motho go phethagala?”
111 Ka gore, mathomong go be go se selo eupša Modimo. Gomme
ka go Modimo go be go le ditholanakgopolo, tholanakgopolo
ya Gagwe go ba Mophološi. Re a tseba go bjalo. Yena ke
Mophološi, gomme seo se be se le ka go Yena. Gomme go be
go se selo se lahlegilego, go phološwa. Ka go Yena go be go
le ditholanakgopolo go ba Tate, gomme go be go se selo A
bego a ka kgona go ba tatago sona. Ka go Yena go be go le
ditholanakgopolo go ba mofodiši. Go be go se selo sa go lahlega,
go se selo sa go babja. Kafao selo se nnoši A kgonnego go se dira e
bile go dira motho godimo ga motheo wa tokologo ya kgetho, go
tseba gore o tla e dira. Modimo ga se a e dira, Yenamong. Motho
o e dirile, yenamong.
112 Gomme o ka tsela ya go swana mosong wo. O ka amogela
Bophelo goba wa gana Bophelo. Eupša Modimo o dirile motho
bjalo, gore o tla…a tseba o tla e dira, a sa rate gore a e
dire, eupša ka go tseba gore o be a tla e dira, gore e be e tla
pealatša ditholanakgopolo tša Gagwe. Ka fao ga go selo ka ntle
ga nako. Se sengwe le se sengwe se rethetha feela tlwa go ya ka
sešupanako se segolo sa Modimo. Le a bona? Gomme se se no
pealatša ditholanakgopolo tša Gagwe, go hlaola bana ba Gagwe
bao ka kgonthe ba Mo ratago le go Mo dumela. Gomme motho
yo mongwe le yo mongwe o na le tokelo ya go lekana.
113 Modimo ka go ba mohlokamagomo, o tsebile go tloga
mathomong se se bego se tla ba le se se bego se ka se be.

Kafao kagona O be a sa rate gore e ka ba mang…Eupša go
beng mohlokamagomo O tla swanela go tseba. Kafao, kagona,
O kgonne go bolela gore O tla ba le Kereke ntle le sepatso le
lengalatsepa, gobane O tsebile O tla ba le yona. Yena keModimo.
114 Bjale, gomme lefelo le la go ratega ka serapeng sa Edene, oo,
moo banna le basadi ba phetšegommogo.Modimo ke rakontraka
yo mogolo.
115 Bjale, le na le bontši bja yona mo ka Tucson, ge e aga.
Mengwaga e se mekae ya go feta, ge ke be ke le mo, feela
toropokgolo ye nnyane nthatana. Gomme bjale, godimo kua mo
ke phelago, gobaneng, dikhoyothe le Papagose di be di eya go
kgabola fale ge ke be ke le fa mengwaga e se mekae ya go feta.
Gomme bjale fao go…Ka baka la eng, ke diporotšeke tše kgolo,
le dintlo, le go aga go ya pele ntle, pele ntle, pele ntle, pele ntle.
Gabotse, go direga eng? Le a bona, borakontraka ba ya ka gare
le go reka seripa sa naga, le go e arologanya, le go aga dintlo.
116 Bjale, Modimo o dirile seo. Le a bona? O—O beile materiale
wohle, go dira mebele ya rena, ge lefase le le be le bopša. Bjale,
re dirilwe ka dielemente tše lesometshela, yeo ke photaše, le
khalesiamo, le petroleamo, le seetša sa khosmiki, le go ya pele.
Gomme sohle se se ya mmogo go dira motho. Eupša seo se be
se le fa pele go eba motho lefaseng. Le a bona? Modimo o dirile
mebele ya rena gomme a bea materiale ntle mo pele ga ge go eba
lefase.
117 Bjale, o tlišwa ka go yona gomme o tla mo ka Modimo.
Gomme bjale o na le sebakabotse go phela ka Gosafelego ge o
kgetha bjalo. Seo ke tlwa se Adama le Efa ba bilego le sona.
Se sengwe le se sengwe…Modimo a ka se kgone go fetoga. O
swanetše go dula a swana, o fa motho yo mongwe le yo mongwe
sebakabotse sa go swana.
118 Bjale re hwetša, Modimo, go Mo kgahlile ge A dirile motho.
O lebeletše morwedi wa Gagwe—wa Gagwe le morwa wa Gagwe,
gomme O be a kgahlegile bjang ka bona. Gomme ka gona re
hwetša gore, ka pela ge Adama le Efa ba dirile sebe, gomme
molaetša o tlile godimo pele ga Modimo, Tate wa rena, “Ngwana
wa gago o wele go tšwa mogaung. O tlogile go Wena.” Nna, ka
fao seo se swanetšego go be se tšhošitše pelo ya Gagwe!
119 Gomme bjale hlokomelang tlhago. Ge Adama a lemogile gore
o be a lahlegile, ge a tsebile gore o be a dirile phošo gomme
e dirilwe go bonagala pele ga gagwe, gore o be a le phošong.
Sebakeng sa go bitša, “O Tate, etla go nna; ke lahlegile; ke dirile
phošo; ke forilwe; etla go nna,” o ikutile.
120 Gomme e be e le Modimo, a eya godimo le fase serapeng, a
goelela, “Adama, o kae?”
121 A seo ga se swane lehono? O ka bontšha banna, ka Lentšu la
Modimo, ge a šitilwe. Seo ke tlwa. Adama o tsebile o šitilwe. O
šitilwe Lentšu la Modimo.

122 Gomme le a elelwa, ga go tšee bontši ka moka. Le tseba se
se hlotšego bolwetši bjohle bjo, le bothata bjohle bjo, le lehu, le
manyami, a mengwaga ye dikete tše tshela? Gobane mosadi yo
motee o nno šitwa go dumela sekgala se tee se sennyane, legato
le lennyane la Lentšu la Modimo, feela ntsekana ye nnyane e tee.
O dumetše bontši bja lona. Sathane o mmoditše Therešo ka ga
bontši bja Lona. “Dilo tše le tla di dira, le se.” Gomme ka gona o
rile, “Ka nnete le ka se hwe.”
123 Eupša go no se dumele ntsekana e tee ye nnyane, e
hlotše bothata bjo bjohle. A yeo ke nnete? [Phuthego e re,
“Amene.”—Mor.] A o nagana gosedumele ntsekana e tee go tla
go gomiša, morago ga ge e hlotše sohle se? [“Aowa.”] Aowa,
mohlomphegi.
124 Re swanetše go tla go Lentšu. Yoo ke nnoši, gomme Yoo ke
Modimo. “Mathomong go be go le Lentšu, gomme Lentšu le be
le le go Modimo, gomme Lentšu e be e le Modimo.”
125 Gomme, le a bona, ge Modimo a dirile motho, ge A thoma
go alamela godimo ga lefase, godimo gwa tla, bjalo ka matšoba
a Paseka, godimo go tla bjang, godimo go tla mehuta, go
phagamela godingwana le godingwana. Moya wo Mokgethwa
wo mogolo, o alamela! Goba, go alamela go ra “go ba mme,
a hlaletša.” “Kuru, kuru.” Matšoba a tla godimo. Tate o rile,
“Seo se a makatša. E no le kaonafatša.” Gomme O alametše.
Gomme morago ga lebakana, gwa tla dinonyana. Gomme selo sa
go latela, gwa tla diphoofolo. O tšwetšepele a eba yo mogolwane,
yo mogolwane, yo mogolwane, yo mogolwane.
126 Gomme, mafelelong, lefase le bonagaditše ponagatšo ya
Gagwe ye e bego e alamela: Modimo. Gomme o be a le ka
seswantšho sa Modimo. Ga se nke le ge e ka ba eng e etla
godingwana go fetamonna, ebile le go dikgaetšedi tša rena tša go
ratega, mosadi. Ga a ka tlholong ya setlogo. Ke setšwa gomonna,
karolo ya gagwe; gomme ke batee, ka go Kriste. Oo, a thuto ye
kgolo re nago le yona fa thwi pele ga rena bjale, gore re ka tšea
diiri go yona, go lahlela seetša godimo! Hlokomelang.
127 Bjale re hwetša gore, gona, ge monna yo a bonagaditše
Modimo, gona Modimo o tla fase ka ponagatšo ya Gagwe mong,
ka sebopego sa Motho, Jesu Kriste. Gomme Modimo o be a le
ka go Kriste. Modimo, ka go Kriste, a iponagatša Yenamong
go lefase, se A bego a le sona: Mophološi, Modimo, Mofodiši.
Modimo, a pealatša ditholanakgopolo tša Gagwe tša kgonthe, ka
Motho, e bego e le ponagatšo ya Gagwe. Gomme Modimo, gore a
hwetše se, o be a ka se kgone go tla ka thobalano, ye la mathomo
e thomilego kgwele go tokologa, eupša O e tlišitše ka tswalo ya
kgarebe.
128 A ga le kgone go bona seo, sebe sela sa pele, se se bilego? Ba
bantši ba ka se dumelelane le seo, gomme le goelela ka “peu ya
sephente,” eupša šeo yona. Le a bona?

129 Bjale, ponagatšo, Modimo a iponagatša ka Boyena ka go
Kriste. Eupša ka gona ge monna yo a lahlegile…
130 Lehono, ge motho a laetšwa, ke Lentšu, gore ga a swanela go
dira dilo tše, dinako tše dingwe o botega go kereke.
131 Ge eba go ne e ka ba ofe wa bagwera ba ka ba Katoliki fa
mosong wo, ntshwareleng se feela nakwana. Batho ba gešo bohle
ke Katoliki le bona, le a tseba, Katoliki ya Roma.
132 Bjale hlokomelang. Ge moprista yo a etla go nna, ka ga
diphodišo tše ntši tše kgolo, gomme o rile, “Bokamorago bja gago
ke Katoliki. Gobaneng go le bjalo ga se wena Mokatoliki?”

Ke rile, “Ke nna mokatoliki.”
Gomme o rile, “Oo, ga ke kgone go dumela seo.”

133 Ke rile, “A kereke ya gago ga e rute gore Beibele ye, gore Jesu
Kriste o hlomile kereke ya pele ya katoliki, gomme baapostola ba
ba be ba le katoliki?”

“Ee.”
Ke rile, “Gona ke dumela feela se ba se ngwadilego.”

134 O rile, “Eupša, Mna. Branham,” o rile, “kereke e tšwelapele
e fetoga. O file Petro maatlataolo go—go ba le dikgonyo, gomme
o kgona go tlema, le tlhatlamano ya boapostola ya bomopapa, le
go ya pele.”
135 Ke rile, “Ke na le dingwalwa tšohle tša lena, goba bontši
bja tšona, ka kua, Facts Of Our Faith, le go ya pele. Eupša,”
ke rile, “lebelela. Ge banna bale ba ngwadilego Beibele yela, ba
sepetše lehlakore le lehlakore le Jesu, ba re ba be ba le katoliki
gomme ba ngwadile Beibele yela, a ga o nagane ba tla tseba
kudu ka thato ya Modimo, le ditaelo tša Modimo, go feta se
sehlopha se sa sebjalebjale se tla se dirago lehono?” Gomme ke
rile, “Hlokomela, ge e le Kereke, gona ge ba obametše se Modimo
a se boletšego, setlogong, gomme ke Lentšu la Modimo, lebelela
mehlolo le maswao, le go ya pele, ba bilego le yona. Gomme ga
le na le yona le gatee, lehono. Ke bohlatse gore Modimo ga a na
le lena.”

O rile, “Mna. Branham, ga ra swanela go nganga.”
136 Ke rile, “Mohlomphegi, nka se ngangišane le motho. Ke no
go botšiša se sengwe.” Ka gona ke tlišitše godimo Nicaea Council
le go ya pele.
137 O rile, “Ga ra swanela go nganga.” O rile, “O leka go bolela
ka Beibele, ka Lentšu.” O rile, “Modimo o ka kerekeng yaGagwe.
Seo ke se kereke e bilego. Se ke se e lego sona lehono. Re swanetše
go theetša kereke lehono.”

Ke rile, “Modimo o ka go Lentšu la Gagwe.”
O rile, “Modimo o ka kerekeng ya Gagwe.”

138 Ke rile, “O ka go Lentšu la Gagwe. Gomme ge Lentšu le se
ka kerekeng, gona Modimo ga a ka kerekeng, gobane Lentšu ke
Modimo.” Gomme ke rile, “Ntle le fao, a o dumela Kutologo?”
Go rago, “Dikutollo.” Ke Segerike. “A o a dumela Kutologo e
šušumeditšwe?”

O rile, “Nnete.”
139 Ke rile, “Gona, Jesu Kriste o rile, Yenamong, ka go Kutologo,
gore, ‘Mang kapa mang a ka tlošago Lentšu le tee go tšwa go
Lona, goba a oketša lentšu le tee go Lona, karolo ya gagwe e tla
ntšhwa go tšwa Pukung ya Bophelo.’ Gona o ka bolela bjang gore
o na le maatlataolo go ntšhetša ntle, go tsenya ka gare, goba go
dira se o nyakago go se dira, ge o ganetšwa go e dira ke mothomi
wa Kereke ya Bokriste, Jesu Kriste? O ka se kgone go e dira.” Le
a bona?
140 Oo, iri, nako ye kgolokgolo yeo re phelago! Gomme ge batho
ba botšwa ka phošo ya bona, sebakeng sa go leka go tlamorago le
go re, “Tate, ke phošo; ntshwarele,” ba sa iphihla ka morago ga
matlakala a mogo. Matlakala a mogo ke se ba se rokagantšego
mmogo, bonabeng. Gomme ba lekile go…Lentšu bodumedi le
ra “seapešo.” Gomme ba lekile go itirela ka bobona seapešo sa
go dirwa ka seatla. Gomme motho ga se ešo a fetoga, lehono.
141 Kafao, Modimo o ile a swanela go bitša khonferense. Gomme
O ile a swanela go kopana le motho wa Gagwe, ngwana wa
Gagwe.
142 Gomme elelwang, melao ya Gagwe e be e le, “Letšatši le o
jago woo, letšatši leo o a hwa.” Gomme Modimo a ka se kgone go
nyatša melao ya Gagwemong gomme a bamoloki. Kafao O dirile
legaga le legolo magareng ga Gagwe le motho. Kafao ge ba…
143 Obe a nyaka go lopolla ngwanawaGagwe. O be a sa ba nyake
gore ba ye ka mokgwa woo, ka fao O ile a swanelwa ke go mo
lopolla. Kafao ba biditše khonferense, gomme e bile khonferense
ya mathomo yeo Modimo a kilego a kopana le motho, e bile
khonferense ya Edene.
144 O ya go phološa bjangmotho yola? A ka kgona go dira eng, go
tliša bana ba Gagwe ba ba lahlegilego morago go Yena? Gomme
elelwang, sephetho sa Gagwe sa mathomo se phethagetše, ka
mehla.
145 Ge nkabe e bile dithutotumelo, matlakala a mogo, nkabe A
rile, “Adama, o dirile ka toka. Tšwela ntle go tšwa ka morago
ga mehlare. Ke nagana o monna yo bohlale. O bonagatša Nna,
gobane o yo bohlale. Matlakala a gago a mogo a no ba gabotse.”
Motho o sa leka letlakala lela la mogo.
146 Eupša Modimo o dirile sephetho. Gomme sephetho e bile,
gore, se sengwe se swanetše go hwa, gobane se boletše ka
Yena, bokgethwa le toko ya Gagwe, go Molao wa Gagwe Mong.
“Letšatši le o jago seo, o a hwa.” Gomme go ile gwa swanela go

ba kemedi ka maikutlo. Bophelo bja dimela ga bo na maikutlo.
Kafao O ile a swanela go bolaya se sengwe gore a hwetše
matlalo, go ba khupetša. Gomme seo e be e le sephetho sa
Modimo, mokgwa wa go phološa motho, go tliša motho morago
ka kopanelong le Yena, ka Edene, gomme go dutše ka tsela yeo
go ya go ile. Ga go motho…
147 Ga ke tsebe ke makga a makae ao ba lekilego go ruta motho.
Ba lekile go mmotša gore lenaneo la thuto le tla e dira. Ke
makga a makae dikereke di lekilego seo? Se šitilwe nako le nako,
gomme se tla dira. Re leka go kgatlofatša, moisa yo mongwe le yo
mongwe o na le…Bjale, ga ke kgahlanong le thuto, ebile ga ke
kgahlanong le mokgatlo. Eupša mokgatlo le mananeo a thuto,
le tšohle tše dingwe tšeo re nago le tšona madirwakemotho, ke
matlakala a mogo.
148 Ke, morago go sephetho sa setlogo sa Modimo ka go
khonferense yela ya mathomo, Edene, morago go madi! Mojuda,
ka matšatšing a kgale…

Bjale ke tla tlase gae, bakeng sa Pentecost, feela lebaka la
metsotso e se mekae.
149 Ka matšatšing a kgale, ge Modimo a amogetše kemedi ye, ka
fao Mojuda a bego a fela a etla go theoga tsela ka powana ya
gagwe ya go thelela. Gomme o be a tla re, “O a tseba, ke nna
modiradibe. Jehofa o nyaka ke neele madi.” Kafao o a ya gomme
o tšea kwana ya gagwe goba powana ya gagwe. O e tšeela tlase
go moprista yo mogolo, tlase tempeleng, gomme o bea diatla tša
gagwe godimo ga sehlabelo sa gagwe. Seo se dira eng? Seo se
tsebagatša morapedi ka sehlabelo sa gagwe. Gomme moprista o
a tla gomme o bolaya powana, gomme o swara madi gomme o a
fothela godimo. Gomme morapedi yo ka tlhokofalo ka go tseba,
Mojuda yo, gore seo ke se Jehofa a se nyakilego go yena.
150 Monna o ile gae kamaikutlo a mabotse, a ikwela meroromelo
le go roromela ga kwana yela, madi fothetše gohle diatleng tša
gagwe, le go ya pele, le go bona moisa yola yo monnyane a
ragaraga le go hwa, ge mogolo wa yona o ripša. O tsebile gore
o be a swanetše go ba yena yola. O lebeletše sehlabelo sa gagwe.
O itsebagaditše yenamong ka go bea diatla tša gagwe godimo
ga yona, “Ke swanetše go ba yena yola.” Gomme ka gona ge ba
ripa mogolo wa yona, e a hwa le go lla, le go ya pele, gomme
moisa yo monnyane o a roromela le go homola, gomme morapedi
o ema fale le go re, “O Jehofa, O amogetše seo sebakeng sa ka. Ke
lewa ke hlong nnamong.”Gommemonna o ile gae a lokafaditšwe,
gobane o be a dirile tlwa se Jehofa a se nyakilego. Seo se be se
lokile.
151 Eupša, pele le pele, e bile motlwae wa lapa. Bjale o tšea
sehlabelo sa gagwe, a re, “Gabotse, a re boneng, bjale. Oo, ee,
e ya go ba ngwedi wo moswa, mokete. Ke a thanka bokaone ke.
Ke tlhwekišo, ka tabarenekeleng. Ke mokete wa pentecost. Ke

a thanka bokaone ke ye tlase, ke neele kwana.” O ya tlase kua
gomme a e bolaya, go se maikutlo le gatee; eupša o ya morago ka
kgopolo ya go swana a bilego le yona, a etla ka kua.
152 Gomme ka gona O dirile eng? Jehofa o rile, mo ka go Jesaya,
a bolela moragonyana gannyane, O rile, “Mekete ya lena ya go
hlomphega e ba monkgo ka nkong ya Ka.” [Ga go selo lefelong
la theipi—Mor.]
153 Re swanetše go tla, e sego bjalo ka sehlopha sa boRicky
le boRicketta. Re swanetše go tla, e sego bjalo ka sehlopha
sa fomale, goba go ya pele, seo ba nago le sona lehono, sa
mabodumedi a a setlwaedi. Re mapentecostal. A re tleng ka
tlhokofalo ya go teba, re bee diatla tša rena godimo ga Sehlabelo
sa rena mošola kua Khalibari, le go kwa go tšwa madi le tlaišego
ya Jesu Kriste, bjalo ka ge re itsebagatša renabeng gore re hwile
go dilo tša lefase le dikgopolo tše tša sebjalebjale tša letšatši.
154 Re bjalo ka Sodoma le Gomora, gomme re phela ka go seo.
A nke moya wa go loka ka go rena…Dibe tše di tshwenya
soulo ya rena letšatši ka letšatši; ba dumelela dibe tša lefase, le
difešene tša Hollywood, le boebangedi bjohle bjo bja Hollywood
le ditšiebadimo, modirelo wohle wo, le go itia mmino, le go
tabogela godimo le fase. Mmino o a ema, o ya tlase.
155 Ge motho a hlatswitšwe ka Mading a Kwana, ga a hloke
mmino goba selo gape. Maatla a Modimo a no šoma godimo ga
gagwe, gomme o kgona go goelela, a goelela, a tumiša Modimo,
goba go dira e ka ba eng gape, ge eba go ne mmino goba aowa.
Moya wo Mokgethwa o ka go yena, gomme o tsebagatšwa le Jesu
Kriste.
156 Eupša, lehono, re no nyaka. Re swanetše go taboga go
dikologa gannyane ga nthatana, bjalo ka Mapentecostal, gobane
botatemogolo ba rena ba dirile. Ba bile le se sengwe go taboga
tikologong ka sona, Moya wo Mokgethwa wo o ba dira ba
taboge. Gomme ka gona ge ba etla morago fase, ka mehla phela
bogodimo bjalo ka ge o taboga. Ge o sa dire, o se taboge le gatee.
Re tla tlase lehono le go phela mehuta yohle ya maphelo. Re tliša
ponagatšo godimo ga sona Selo se re se emetšego.
157 Gomme mekgatlo ya rena e ba selefase. Ba ya ntle kua le go
dumelela baena ba rena ba Pentecostal go tšwela ntle kua ka
dikolong tše kgolo tše. Di lokile, ga go selo kgahlanong le tšona,
eupša ke no leka go bontšha ntlha. Ba a ba ruta, le go ba ruta
saekolotši, le go ba fa B.A. le feela boka ka moka ga bona ba
dira, le go ba romela ntle kua. Gomme se ba lego sona, ka go
felela ba…Ga se bona pentecostal.
158 Modimo ga a na ditlogolobarwa tše di itšego. Modimo o
na le barwa. Re leka go nagana mme wa rena o be a le
pentecost, gomme papa wa rena o be a le pentecost, le tšohle re
godišeditšwe ka sekolong sa Lamorena, gomme ka go itiragalela
re mapentecostal. Tšeo ke ditlogolo. Modimo ga a ne ditlogolo.

159 O na le barwa ba Modimo le barwedi ba Modimo, gomme
motho yo mongwe le yo mongwe o swanetše go lefa tefo ya go
swana motho wa pele a e patetšego. O swanetše go tla ka tlase
ga Madi a tšholotšwego a Jesu Kriste. Seo ke se a swanetšego go
se dira. Bjale re hwetša, bjale, gore seo ke se, mo mathomong,
tlhokofalo.
160 Bjale re leka go nagana, gobane re ne moisa yo moswa fa
yoo a nyakago thuto, o ya ntle ka dikolong le go ya pele, o
tla pele a rutegile. O kgona go bolela go ratega ka kgonthe.
A ka kgona go ema sefaleng. Ke monna wa matsaka. Gabotse,
yeo ke Hollywood. Ba nyaka se sengwe seo se phadimago. O
nyaka monna ka setšo, ka thuto ye kaone. O nyaka monna, go
sa kgathale, yo a lego monagano wa go phatlalala, gore o kgona
go bona ga a kgathale basadi ba ripa moriri wa bona. Beibele
e boletše go yena go se e dire. Ga go kgathale bakeng sa…Ge
eba motikone o tla ka kerekeng, ge eba a le monna wa go loka
gomme a ka kgona go lefela gabotse, ga ba kgathale ge eba o
nyetše makga a mmalwa. “Seo se lokile. Ke moisa wa go loka.”
Eupša Beibele e a se gana. Tlwa.
161 Ga re tle ka kerekeng ka thutabomodimo. Re tla ka gare ka
makhunamo. Yeo ke therešo. Re tla ka go Kriste.
162 Eupša, le a bona, lehono re na le—re na le kgopolo ye gore re
nyaka go ya boka ka moka ga bona. Seo ke se se tlišitšego Israele
bothateng, e nyaka go ya boka ka moka ga bona. Mokete wa rena
wa go ikgetha wa pentecost o bile feela borapedi bjo bofomale.
Bohle re tseba seo. Gomme re e bona e hwetša…Ga ra swanela
go dira seo.
163 Selo se re swanetšego go se dira ke go boela morago le go
itsebagatša renabeng le Jesu Kriste. Tšea tsela ya Gagwe gomme
o Mo dumelele a šome ka rena, gona batho ka lethabo ba tla Mo
latela yo a kilego a ruta, “Ke tla gogela batho bohle go Nna.”
164 Ka fao re tla ratago go ya pele bakeng sa nthatana ye nnyane,
le go hlagiša selo se sengwe gape go khonferense yela ya Edene,
eupša ke na le khonferense ye nngwe gape ke nyakago go ya go
yona.
165 Mohlala, a re beng le khonferense ye nngwe: Khonferense ya
Sethokgwa se se Tukago, ke tla e bitša, Sethokgwa se se Tukago.
166 Bjale, Modimo o bile le moprofeta yo a tšhabago. GeModimo
a bitša motho go dira se sengwe, gabotse a ka no tla go sona,
goba o tla ba madimabe matšatši a gagwe ka moka. Moshe o
thomile go ya ntle. O be a biditšwe ke Modimo. O be a beetšwe
mošomo. Gomme ka gona ge a thometše ntle, batho ga se ba mo
dumela, kafao o nno lesa batho ba tloga. O kitimetše ntle le go
nyala mosetsana tsoko yo mobotse wa Moethiopia, gomme a ba
mojabohwa, a bamojabohwawa sehlopha sa dinku. Gomme o be
a le fao, ntle kua, gomme o lobile pono yohle ya batho, ya Kereke
ya Modimo yo a phelago. Gomme Modimo o be a mmeile go e

dira. O mo tsošeditše godimo, “o tswetšwe go tšwa popelong ya
mmagwe, ngwana wa maleba,” gomme O mo tsošeditše godimo
bakeng sa morero wo. Ga go bohlokwa bja go leka go tšwela ka
ntle ga yona, o ya go e dira, go le bjalo.
167 Gomme lena, feela maloko a kereke, gomme le ikwela gore
go na le se sengwe sa go teba ka pelong ya lena, o tla ba mošokiši
wa go šokiša go fihla o amogela Kriste yola, ka mokgwa wola. O
boneMoyawoMokgethwawa kgonthewammapale o šoma ka go
batho. O tla ba go šokiša go fihla o etla go wena. KeModimo a go
bitšago. Ineele wenamong. Tšwela ntle, kamorago ga dithokgwa.
E šetše e rarolotšwe.Modimo o dirile tsela yaGagwe.Ke kaMadi.
168 O re, “Gabotse, ke wa kereke.” Seo ga se re nthatana go
feta ge o le wa rodeo, le gannyane. Ga go selo kgahlanong le
mokgatlo; eupša ga ke kgahlanong le batho ka mokgatlong,
eupša ke tshepedišo.
169 Bjale hlokomelang se. Bjale re hwetša sethokgwa se se
tukago. Modimo o tsebile gore moprofeta yola o be a phela ka
bonolo, kafao O tšere sephetho gore O tla swanela go bolela
le moprofeta yo. Kafao, O hlaotše lefelo. Tšhoganetšo e be e
kgatlampana, “Ke kwele dillo tša batho ba Ka. Gomme go na
le monna yo Ke mo romilego go ba lokolla, gomme o a fokola le
go dikadika.”
170 O Modimo, ke a holofela O bitša yo motee mo mosong wo,
badiredi go ya mollong. Lebelelang pono. Re a hwa. Lefase le ile.
Kereke e kgelogile. Modimo o leka go biletša Monyalwa ntle.
171 Kafao, O hlaotše lefelo, lefelo la go se tlwaelege kudu go
rena; e be e le sethokgwa godimo ntlhoreng ya thaba. Eupša seo
se gogile šedi ya moprofeta. Gomme O mmileditše godimo kua
bakeng sa khonferense.
172 Šetšang. O ile a swanela go e obamela, lentšu ka lentšu.
“Rola dieta tša gago, Moshe. Lefelo leo o emego go lona ke le
lekgethwa.”
173 Go ka reng ge Moshe a rile, “Gabotse, bjale, Morena, ke nno
ba le sekolo tsoko. Tlhompho ke ‘rola kefa ya gago,’ kafao ke tla
rola kefa ya ka”? Seo se ka se tsoge sa šoma.

Ge Modimo a rile, “Dieta,” O be a e ra dieta.
174 Ge Modimo a rile, “Go tswalwa gape,” O be a era go tswalwa
gape. Ga a re go šišinya seatla goba go bušeletša thutotumelo. Yo
mongwe le yo mongwe o boifa Tswalo ye mpsha yela.
175 Diabolo o dirile kemedi ya go šišinya seatla bakeng sa Yona,
goba mohuta tsoko wa taba ya monagano, wo o tla go dirago
o amogele, “Ee, ke tswetšwe gape.” Eupša bophelo bja gago bo
bolela se o lego sona, bophelo bjo bo lego ka go wena.
176 O re o tswetšwe ka Moya wa Modimo, gomme o gana Lentšu
le tee la Beibele yela, go laetša gore ga se wa dira. O leka go Le
beamorago go se sengwe gape, seo se laetšago gore e be e seMoya

wo Mokgethwa, gobane A ka se tsoge a gana Lentšu la Gagwe
Mong. O re, “Gabotse, kereke ya ka e ruta seo.” Fao, go laetša
gore ga o yena. O tswetšwe ke kereke, e sego ke Modimo. Le ke
Modimo, Lentšu la Gagwe.
177 Šo yena, Moshe, motlotšwa. “Rola dieta tša gago. O lefelong
le lekgethwa.”
178 “Gabotse, a kefa ya ka e ka se dire feela gabotse?” O boletše
dieta. Gomme seo ke se A bego a se ra, e be e le dieta.

Modimo o re, “Tswalwa gape.” Go ra go tswalwa gape.
179 Bjale theetšang. Oo, ke ka go lešaba la mahlakanasela, le
bana ba bannyane. Eupša le tla theetša ngaka ya lena. Le a
theetša. Ke a holofela le a ntheetša le go kwešiša.
180 Tswalo e ka ba efe ke tlhakahlakano. Ga ke kgathale ge eba
e ka hokong ya kolobe, goba—goba e ka kamoreng ya sepetlele
ya go kgabišwa ka bopinki. Tlhakahlakano ye nngwe le ye
nngwe…tswalo ke tlhakahlakano. Gomme go bjalo ka Tswalo
ye mpsha. Ke tlhakahlakano. E tla go dira o dire dilo tše o sego
wa ke wa nagana gore o tla di dira. Eupša go tšwa go lehu lela le
tshenyego go tšwelela Bophelo.
181 Gomme ga go peu ye e ka kgonago go tliša bophelo bja yona
go fihla e hwile le go bola. Gomme go tšwa go tlhakahlakano yeo
ya go bola, ge go se selo gape se šetšego go e bodiša, ke feela
bophelo bjo bo phelago. Ge morwa a etla go Modimo, o fiwa
diteko.
182 Ke eme fale letšatši lela, ke a elelwa, ge ke tšere moleko wa
ka. Ge ke be ke le matšatši ka morago ga matšatši, dikgwedi ka
morago ga dikgwedi, le mengwaga, mengwaga ye mene goba ye
mehlano mekgotheng, dikhoneng, ke rera Ebangedi, le go leka
go dira se se bego se lokile pele ga Modimo. Gomme O dumeletše
mosadimogatša wa ka go ya thwi ntle go tloga ka tlase ga ka.
Lesea la ka le robetše fale, le ehwa. Gomme ke ile tlase go lesea,
ke rile, “Morena Modimo, o se dumelele lesea la ka go hwa,”
seswai, dikgwedi tše senyane bogolo, lesea le lennyane.
183 Ke lebeletše godimo, gomme go be go lebega o ka re lešela le
leso le etla fase. Ebile o ganne go nkwa. Ebile o be a sa lebelele go
nna. Ke tsogile, e ka ba mengwaga ye masomepedi tharo bogolo.
Fale go be go robetše mosadimogatša ka bolotabahu. O ganne go
nkwa, bakeng sa gagwe, ge tšohle ke di dirile. Ke rile, “Modimo,
mpotše se ke se dirilego. Ge eba ke dirile phošo, nkotle, e sego
bona.” Ke rile, “Ke dirile eng? Ke šoma letšatši lohle, gomme
ke rera bošego bjohle, gomme ke ema dikhoneng tša mekgotha.
Gomme se sengwe le se sengwe…Ke dirile eng? Mpotše ke dirile
eng?” Ebile ga se nke A mpotša.
184 Ka gona Sathane o tlile godimo lehlakoreng la ka. O rile,
“Gona o tla Mo hlankela, ge lentšu le letee le tla fetola seemo
ka moka? Lentšu le tee le tla phološa lesea la gago, eupša O gana

go e dira. A ka se e dire; ge lentšu le tee. Gona o tla ya pele le go
Mo hlankela?”
185 Go fa mabaka gohle ga motho, yeo ke nnete. “Gobaneng ke
swanetše go Mo hlankela ge A ka se ke ebile bontši bjalo ka
go no lebelela tlase go lesea la ka, seo se tla e tšeago yohle?
Gomme bontši bjo ke nagannego ke Mo diretše, gona ebile O
be a ka se theetše lesea la ka mong.” Wola e be e le moleko wo
mothatathata. Go fa mabaka gohle ga motho go be go kgaogile.
“Gobaneng ke swanetše go Mo hlankela ge A ka se kgone go
ntirela bontši bjoo? Gomme ke ya mosegare le bošego, bakeng
sa Gagwe, gomme ebile O gana go mpotša se ke se dirilego.”
Gabotse, go fa mabaka ga motho go ile.
186 Eupša, oo, ge motho a tswalwa gape, seo ke se sengwe ka fale
seo se swerego. E tlile tlase go lefelo lela, ge ke naganne, “Ke
mo hweditše kae? O tšwa kae? Ke nna eng, go le bjalo? Ke tšwa
kae?” Le a bona? Karolo yohle ya motho e be e kgaogile, gona
Moya wola wa Modimo wa kgonthe wa mmapale o robetše fale.
187 Ke sepeletše godimo go yena gomme ka bea diatla tša ka
godimo ga hlogo ya gagwe. O be a tlaišega gampe kudu go
fihla mahlo a gagwe a mannyane a be a leane mmogo. Ke rile,
“Moratiwa, mo metsotsong e se mekae, ke tla go tšea le go go
robatša matsogong a mama, ntle fale ka—ka mmušareng. Ke tla
go boloka ntle mo ka tlase ga mehlare ya phaene. Gomme letšatši
le lengwe papa o tla go bona gape.”
188 Ke lebeletše godimo.Ke rile, “Modimo, le geOmpolaya, efela
ke tla Go tshepa. O mo file. O tšere. A go šegofatšwe Leina la
Morena.”
189 Ka gore, gona, go fa mabaka gohle ga ka ga motho go be go
nyamaletše. Ke be ke le bofelong bja tsela ya ka. Eupša ge o etla
bofelong bja tsela ya gago, gona go ne Moya wola wa kgonthe wa
Modimo fale go tšea, ka nako yeo, le go go phagamišetša godimo.
190 O swanetše go tswalwa gape. Se sengwe le se sengwe se
swanetše go hwa. Thutabomodimo yohle ya gago, go nagana
gohle ga gago, sohle o kilego wa ba sona goba o ka tsogego wa
letela go ba sona, bophelo bja gago le se sengwe le se sengwe
gape, bo a hwa. Gomme ka gona Moya wo Mokgethwa o tla ka
gare. Moo ke ge o rola dikefa, dieta, o ema pele ga Modimo.
“Ga ke tliše selo ka matsogong a ka. Gabonolo ke kgomarela
sefapanong sa Gago.”
191 Fao kemoMoshe a ilego a swanela go tla, mo a ka kgonago go
obamela se Modimo a rilego se dire; Khonferense ya Sethokgwa
se se Tukago. Ka gona Modimo o rile, “Ke tla go laetša letago la
Ka bjale,” morago ga ge a be a rata go ya. Gomme o ile tlase ka
Egepeta.
192 Khonferense ya Edene šeo. Khonferense ya Sethokgwa se se
Tukago.

193 A re tšeeng ye nngwe, thwi ka pela. A re tšeeng khonferense
ya Lewatle le Lehubedu. Le a tseba, thwi ka mothalong wa
mošomo, dinako tše dingwe, Sathane o putla tsela ya rena.
Banešu badiredi, bohle le tseba seo. Bakriste, le tseba seo. Nnete.
194 Moshe šo, o ya tlase, le go bontšha maswao go Israele; yena
yo a laeditšego mathomo go yena, gomme ga se ba ke ba theetša.
O ya morago ka mothalong wa mošomo, ka tlase ga tlotšo ya
Modimo, ka sona segalontšu sa Modimo go bolela dilo ebile go
ba gona. O kgonne go bitša dintšhi. O šomišitše segalontšu sa
Modimo. O rile, “A dintšhi di tle.” Gomme ebile go be go se ntšhi
ka nageng. O sepeletše morago. O tsebile e tla direga gobane o be
a boletše Lentšu la Modimo. O sepeletše morago. Gomme thwi
ntšhi ya kgale ye tala e thoma go dikologa, gomme ka gona di be
di le diponto tše pedi go sekwere sa jarata.
195 Mošomowa go hlola, woo kewa kereke ya JesuKriste lehono,
ka tlase ga Madi a Jesu Kriste, ka Lentšu la Gagwe, gore re
kgokagane le Yena. Ga go phapano. Lentšu le re le kwago le mo,
gomme ke Modimo. Re Mmona a eme fale. Re a tseba ke Yena a
bolelago le rena, selo sa go swana. Ke e bone e dirwa, gomme ke
a tseba e lokile. E na le Beibele.
196 Fao, Moshe, o file maatlataolo. O ile tlase le go bontšha
maswao go Israele, gomme Israele e tlile ntle le yena. Gomme
šeba bona, thwi ka mothalong wa mošomo, gomme Lewatle le
Lehubedu le a ba kgaola. Moshe o biditše khonferense. Modimo
o swanetše go be a hlaotše lefelo godimo ka morago ga Leswika.
Moshe o ya godimo kua, gomme a re, “Morena!”
197 Ge o sepela mothalong wa mošomo, o na le tokelo ya go
bitša khonferense. Seo ke se re tlilego go se rapelela. Seo ke
se re rometšwego sepetlele bakeng sa sona. Ke ka baka leo re
yago malaong a balwetši bakeng sa sona. Bitša khonferense.
Oo, nna! Ke ikwela bodumedi gonabjale. Bitša khonferense. Seo
ke se batho ba Pentecostal ba se hlokago lehono, ke go bitša
khonferense. Bothata ke eng? Re nokologa godimo. Go na le
phapano ka kampeng felotsoko. Bitša khonferense.
198 Moshe o biditše khonferense, o rile, “Morena, ke dirile feela
bjalo ka geOmpoditše, gomme ke rena ba kamolabeng. Lehu le a
tla, le sepela godimo ga rena.” Boka molwetši ka kankere, “Lehu
le sepela godimo ga rena.” Gomme Moshe o eme fale go fihla ba
bile le theeletšo le Modimo. O dutše fale go fihlela Modimo a
boletše. O tsebile segalontšu sa Gagwe. O be a le moprofeta.
199 O rile, “Gobaneng o Ntelela, Moshe? Ke go fa maatlataolo go
tšea batho bale godimo fale, gomme ke go boditše o tla e dira.
Bolela le batho gomme o ye pele.” Amene. Lewatle le lehubedu
le thoma go sepela, le se sengwe le se sengwe gape, ge Modimo a
boletše Lentšu. Ge sephetho se etla go yena go dira eng.

“Ke mo. Ke godimo kgahlanong le yona. Ke swanetše go dira
eng?”

“Bolela gomme o ye pele.” Gomme Lewatle la go Hwa le
šuthile.
200 Nako ya rena e a tšhaba. Gomme ke—ke na le a mantši kudu,
mafelo a go fapana, ke ratago go šupa go wona. A re hlaganeleng.
Ke na le tše mmalwa gape, Dafida, le go ya pele.
201 Eupša fa, elelwang, go bile le khonferense ya Getsemane e
etla nako ye nngwe, ge Modimo le Morwa wa Gagwe ba swanetše
go tla mmogo. Morago ga tšohle, go be go se yo mongwe gape
a ka kgonago go hwela dibe tša lefase. Go be go se motho wa
maswanedi go hwa, go se motho.
202 Motho yo mongwe le yo mongwe ka lefaseng le o tswetšwe ka
tumo ya thobalano, gomme seo ke se se hlotšego tlhakatlhakano
mo mathomong. Seo ke se se e dirilego, se re dirile sebopiwa
sa motswako. Re tswetšwe ka thobalano, tumo ya motho. Ke
motswako. Se sengwe se bile…Ke ka lebaka leo se nago lehu
ka go sona, bjalo ka ge ke boletše bošegong bja go feta. Eupša
ge Modimo a dirile motho wa Gagwe wa mathomo, ga se nke A
kgopela mosadi le monna go tla mmogo. O mo hlotše go tšwa
lefaseng. O be a le semela sa mmapale. Sebe sa gagwe ke se se
mo tlišitšego go motswako.
203 Seo ke se e lego bothata lehono, lebaka le re hwetšago
Mapentecostal a mantši bjalo a motswako. Le theeleditše go fa
mabaka le sebakeng sa Lentšu. Bowang morago, batho. Bowang
morago.
204 Hlokomelang, ntle kua ka go mašaba a go hlakahlakana, ga
se ka bolela se. Ke gare ga lena, lena Mapentecostal le dutšego
mo, le rena. Ga re tlemo go kwewa.Ke tlamo go leka go thuša. Ke
a tla. Ge ke—ge ke nno ema mo, go re ke—ke boletše ka thuto ye e
itšego mosong wo, ye e ntirago moikaketši. Ke tla fa ka Therešo,
le therešo yeo ke nyakago le e tseba, se sengwe seo ke dumelago
Modimo o se bea pelong ya ka, go le thuša, gore re kgone go bona
iri ye re phelago ka go yona. Le a bona?
205 Go na le khonferense ya Getsemane, ge Yena a nnoši a ka
kgonago go hwa a etla godimo go iri. Ka gona ge nako ye kgolo
yela e etla, fale O ile a swanela go dira sephetho sa Gagwe sa
mafelelo. Ga go pelaelo Tate o rile, “A O sa loketše go kgabola ka
yona, Morwa?”
206 O rile, “A go a kgonega, Tate, a go nemonna tsoko yomongwe
O kamo hwetšago felotsoko? Ke rata batho ba Ka. Ke rata baena
bao O Mphilego. A go a kgonega gore monna tsoko yo mongwe a
ka kgona?”
207 “Aowa. Ke Wena o nnoši o ka kgonago go e dira. Ke Wena
o nnoši o tswetšwego ke kgarebe. Ke Wena yo Motee a nnoši a
tswetšwego ntle le thobalano.” Ga go monna yo mongwe, ga go
pišopo, ga go mopapa, ga go mokhadinale, ga go selo se ka go
thušago. Ke Yena yola. “KeWena o nnoši o ka kgonago go e dira.”
Gona khonferense e bile.

208 Sathane o be a eme fale, a le komana go tleleima moloko wa
motho. O rile o bile le ditokelo gobane ba dirile sebe.
209 Bjalo ka lena batho ba le lego mo, le bile le ditheipi ka
Mahuto a Šupago. Ge Kwana e etla pele go tleleima topollo ya
Gagwe, se A se lopolotšego, nako e be e fedile nako yeo. O ka
mošomong bjale, o dira mošomo wa topollo. Eupša letšatši le
lengwe O sepela go tšwa sekgethweng, go tšea Puku ya topollo
yeo A e rekilego ka Madi a Gagwe Mong, gona iri e fedile. O tla
pele nako yeo go tleleima se A se lopolotšego.
210 Šo O be a le, a eme ka Getsemane, tlaišego yela ye kgolo.
Sebe sa motho yo mongwe le yo mongwe se be se le godimo ga
Gagwe. Se sengwe le se sengwe seo se kilego sa hwa, lehu la seo
le beilwe godimo ga Gagwe. Gomme O be a se ne molato, eupša
O be a swanetše go ba sebe.
211 “A O ka kgona, Morwa yo mokgethwa wa Modimo, wa tšea
sebe sa bootswa? A o ka kgona go tšea sebe, kotlo ya bootswa?
A O ka kgona go tšea sebe, kotlo ya maaka? A O ka kgona go
tšea sebe sa dilo tšohle tše? Gomme a O ka kgona go di rwala
godimo ga Gagomong, efela o hloka molato?” O be a le Yena a
nnoši. Khonferense e ile ya kgotsofatšwa.

O rileng? “E sego thato ya Ka; ya Gago e dirwe.”
212 O Modimo, a bohle re ka kgona go betha khonferense ya
Getsemane, tšheke yela ya makgaolakgang?
213 Morago go tla khonferense ye nngwe nako ye nngwe.
Matšatši a se makae ka morago ga fao, e ka ba matšatši a
masomenne, fao go tlile khonferense, ka morago ga lehu la
Gagwe, poloko, le thotogelo. Kereke ya Bokriste e be e eya go
beakanywa.
214 Mamethodist, Mabaptist, Presbyterian, Lutheran, rena
bohle, theetšang bjale motsotso feela, go tswaleleng.
215 Go tlile nako ge Modimo a be a eya go se tšee feela batho…
216 Boka, Israele ke batho ba Gagwe. “Israele e tla phološwa
bjalo ka setšhaba,” Beibele e boletše bjalo, “go tswalwa ka
letšatši.” Modimo o mekamekana le Israele bjalo ka b-…
setšhaba, bjalo ka—bjalo ka batho.
217 Eupša O mekamekana, Kereke, le motho ka motho. “O
biditše, go tšwa go Bantle, batho bakeng sa Leina la Gagwe.”
218 Bjale, re hwetša gore iri e a tla bjale. Kereke ye e swanetše
go sepedišwa bjang? Ba be ba ileditšwe, le ge ba rerile, le ge ba
fodišitše…Ntheetšeng. Le ge a, ba rerile, le ge ba fodišitše, le
ge ba bone maswao a magolo le matete, gomme le ge ba be ba le
hlatse gore O be a le Morwa wa Modimo, efela O ba ganeditše go
rera go fihla ba swere khonferense ye. “Letang godimo kua ka
toropongkgolo ya Jerusalema. Ke tla le romela lentšu morago ka
fao kereke ya Bokriste e swanetšego go sepetšwa. Ke tla le dira
le tsebe ge eba Ke swanetše go ba le pišopo, goba mokhadinale,

goba mopapa, goba e ka ba eng Ke yago go ba le yona. Ke tla le
romela morago. Ke ya Legodimong, go swara khonferense. Le tla
leta fale go fihla le ekwa dipoelo.” Amene. Amene.
219 Ke elelwa ge ba be ba swere khonferense yela ya Geneva,
mogwera wa ka wa kgale wa modiredi, Ngk. Pettigrew, ka
Louisville, o rile o be a theeditše seyalemoya, a theeditše.
Setšhaba se be se le kotsing. O be a nyaka go bona se sephetho
e bego e le sona, se ba bego ba eya go se dira. Gomme
sehlakanahlogo se sengwe sa tla mojako, ka moriri wa gagwe
o lekeletše fase ka sefahlegong sa gagwe, gomme sa re, “Ngk.
Pettigrew, ke a kwešiša gore o…goremonnawa khuetšo.” O rile,
“Nna, ke na le dipina tsoko tša rokenrole. Ba—ba batho ba ka se
ntheetše. Ge o ka no mpha thekgo ye nnyane!”
220 O rile, “Morwa, ema ntle fale feela gannyane nthatana.” O
rile, “Ke—ke theeleditše go bona se dipoelo di yago go ba.”
221 O rile, “Eupša, Ngk. Pettigrew,” o rile, “se ke selo se segolo.”
O rile, “Se se ra bontši go nna.” Boka e be e era bontši e ka ba
bofe go feta go kwa dipoelo go tšwa go Khonferense Ya Bagolo
Ba Bane?
222 Yeo ke tsela ye batho ba lego lehono. Morethetho womongwe
wo monnyane, se sengwe le se sengwe, leineng la—la bodumedi
le tla go dikologa le go leka go goga šedi ya lena go tšwa go
kweng Dipoelo tša kgonthe. Hmm! Yo mongwe yo monnyane wa
nkatshadi, wa go šokiša, wa fiwa bodumedi (ge eba go ne lentšu
le lebjalo go le diriša), go hwetša maloko a mantši le batho ba
bakaone, go hwetša kereke ye kgolwane le ye go latelwa go go
golwane, go leka go goga šedi ya lena, baena. Le se ke la ba
theetša. Re na le Dipoelo di ngwadilwe ntleMo.
223 Yeo e be e le khonferense ya pentecostal. O rile, “Le se ke la
opela pina ye nngwe, le se ke la rera lentšu le lengwe, eupša eyang
godimo kua gomme le lete go fihla khonferense ye e fedile. Ke tla
le romela Ditaba morago. Ke tla le botša yo e lego yo mogologolo
magareng ga lena. Ke tla le botša tlwa se le tla se dirago; ge eba le
swanetše go ba le mokgatlo, ge eba le swanetše go ba le mopapa,
goba pišopo, goba e ka ba eng le swanetšego go ba le yona. Ke
tla le botša ka yona. Eupša letang go fihla le ekwa Dipoelo. Re
ya Legodimong, go tšea sephetho sa selo.”
224 “Gomme O rotogetše Godimo, a bofolla mathopša, a dula
fase ka seatleng se setona sa Modimo, gomme a romela dimpho
morago go batho.” Ka gona ge Letšatši la Pentecost le tlile ka
botlalo, ba be ba letile.
225 Oo, go ka reng ge nkabe e bile, go ka reng ge—ge Andrea a ka
be a rile, morago ga e ka ba matšatši a tshela, “Le a tseba, baena,
ke a dumela ga ra swanela go leta botelele bjo bo itšego. Ke
dumela seo, ka tumelo, re amogela bodiredi bja rena. Re swanetše
go ya pele, go thoma thwi ntle le go thoma ka bodiredi bja rena,
gonabjale.”

226 Bjoo ke bothata ka modiredi ba bantši. Ga A dule fale
botelele go lekanela, go fihla a ekwa go Bowa, go fihla a ekwa
thomo ya gagwe.
227 Gabotse, le a tseba, mohlomongwe go ka be go bile leina le
lengwe, Filipi, o be a tla tsoga, a re, “Le a tseba, ke be ke ikwela
gabotsana gabotse. Morago ga tšohle, re na le tsebo ya se, se A
nyakago go se dira.”
228 Go ka no ba bjalo, baena. O ka no ba le B.A., D.D., L.L.,
Q.U.S.T., gomme e ka se re selo. Tsebo ya gago ga e re selo.
Diseminari tšohle tša gago di no se re selo. O swanetše go letela
Dipoelo, go bona se Modimo a se boletšego. Gomme ga go motho
yo a nago le tokelo ya go rera Ebangedi ntle le go kopana,
go kopano le Jesu Kriste pele bjalo ka Motho, e sego bjalo ka
thutamodimo tsoko, thutamodimo. Gabotse, le tseba se ke se
rago, grata tsoko ya thutamodimo. Grata ya thutamodimo, ga
a ne tokelo go e dira godimo ga yeo, ga go kgathale o kgona go E
hlaloša gakaakang. Yeo ga se yona.
229 Feela bokaMoshe. O kgonne go ruta Baegepeta bohlale. O be
a le monna yomokaonekaone ka nageng, eupša o ile a swanela go
ya khonferenseng le Modimo. Gomme ga go monna yo a nago le
tokelo ya go tleleima go baMokriste, ga gomosadi, ga go ngwana,
ga go moreri, gagolo, go fihla yena ka boyena a tlile godimo
ga mašabašaba a makgethwa moo a kopanego le Modimo.
Baithutamodimo bohle ka lefaseng, basedumelemodimo bohle
ka lefaseng, ba ka se kgone go hlaloša seo go tloga go yena. O
be a le fao. E diregile. E diregile go yena. O tseba mo a emego.

Fao, ba ile go Letšatši la Pentecost.
230 Gomme ga se ra bona se—se…Bjale, ga ke…Ke no dira
tlhagišo. Ga re e bone fao, moo pišopo a tlilego godimo tseleng ka
sebeba sa gagwe ka seatleng sa gagwe, gomme a rilego, “Bjale,
ke romilwe ke Morena. Ke nyaka go bea diatla godimo ga lena
baena le go le romela ntle.” Yeo ke 1963 mohuta wa yona, pišopo
le bašomi ba gagwe.
231 Gabotse, re nagana ka bona. A re nong go e tšea ka tlhompho
ya maleba go bagwera ba rena ba Katoliki. A re reng go tlile
moprista godimo tseleng, ka ditirelo tša mafelelo, di bitšwago
bjalo. “Ntšhetša leleme la gago ntle gomme o tšee senkgwana,
gomme ke tla nwa beine. Gomme ka gona o tla ba leloko.” Ge
seo se ka be se bile, go ka be go bile lefelong la pele.
232 Modimo ke mohlokamagomo. Sephetho sa Gagwe se no
swana le ge go bile ka serapeng sa Edene. Yena, sephetho sa
Gagwe sa mathomo, se a e ruma.
233 Gabotse, ba dirile eng? Ba letile, gomme ba letile, gomme ba
be ba se ba kgotsofala. Ba letile, go fihla, “Go tlile modumo go
tšwaLegodimong boka phefo yemaatla e tšutlago. O tladitše ntlo
yohle moo ba bego ba dutše. Maleme a maphakga a dula godimo
ga bona, bokaMollo. Gomme bohle ba ile ba tlatšwa kaMoya wo

Mokgethwa, le go thoma go bolela ka maleme a mangwe, bjalo
ka ge Moya o ba file polelo.”
234 Sehlopha sa mafšega ao a bego a boifa boebangedi, sehlopha
sa mafšega ao a bego a boifa go lebanya seriti le batsebalegi
ba toropokgolo le baswaswalatši ba bodumedi, o be a le ntle
mokgotheng, a paka, “Se ke Sela.” Seo e be e le sephetho sa
Modimo.
235 Matšatši a se makae morago ga fao, Basamaria. Filipi o be a
ile tlase le go ba rerela le go ba kolobetša Leineng la Jesu Kriste,
le ge Moya wo Mokgethwa o be o se wa be wa wela godimo ga
le o tee wa bona nako yeo. Kafao, ba rometše godimo go Petro
le go mo tliša fase. Ba a tseba ba bile le thabo ye kgolo. Ba be
ba thabile le go hlalala, gomme ba ipshinne. Gomme ba bile le
diphodišo tše kgolo le se sengwe le se sengwe.
236 Bjale, Nazarene, Pilgrim Holiness, baena ba Methodist,
theetšang. Phodišo ga se yona. Lethabo ga se lona. Ke
boitemogelo. Ke Moya wo Mokgethwa, Kriste ka Boyena, o tla
ka go wena, bjalo ka Motho.
237 Ba rometše godimo le go tšea Petro le Johane ba ba tlilego
tlase le go bea diatla tša bona godimo ga bona, gomme Moya
wo Mokgethwa o tlile godimo ga bona. Ka go Ditiro 10:49 re
hwetša gore Petro, ge a be a sa bolela le Bantle, “Ge Petro a sa
bolela Mantšu a, Moya wo Mokgethwa o wetše godimo ga bona
ba ba O kwelego. Ka gore ba ba kwele ba bolela ka maleme, le
go godiša Modimo. Gomme Petro o rile, ‘A re ka thibela meetse,
re bona ba ba—ba amogetše Moya wo Mokgethwa boka re dirile
mo mathomong?’”
238 Paulo, a bolela le sehlopha sa Mabaptist, ka go Ditiro 19, o
fetile go kgabola lebopo la tletlolo la Efeso. O hweditše barutiwa
ba ba itšego. Ba be ba thabile. Ba bile le moreri yo mogolo wa
Baptist fale, ka leina la Apollo. Gomme o be a le ramolao yo a
sokologilego. Gomme o rile, “O be a netefatša ka Beibele, gore
Jesu o be a le Kriste.”
239 Gomme Aquila le Priscilla, badiraditente le Paulo, ba rile,
“Ngwanešu wa rena Paulo o ka kgolegong tlase kua.” A leo ga
se lefelo tsoko go moreri go ba? O be a le ka kgolegong gobane o
lelekile diabolo go tšwa go mmolelelamahlatse. Gomme o rile,
“Yena, o ka kgolegong, eupša o tla re etela gabotse ka pela,
gomme o tla hlaloša Lentšu la Modimo go wena, ka phethagalo
kudu.”
240 Gomme ba be ba ne nako ye botse, boka Mabaptist ohle
a mabotse a dira, ba goelela, ba tumiša Modimo, ba na le
diphodišo, le maswao, le go ya pele.
241 Eupša ge Paulo a etla godimo le go ba theetša, moapostola, o
rile, “A le amogetše Moya wo Mokgethwa ge e sa le le dumetše?”
Ba naganne ba bile le Wona. Le a bona? “Ge e sa le le dumetše?”

Re a nagana, ge re dumela re O hweditše. Yeo ke phošo. O rile,
“A le amogetše Moya wo Mokgethwa ge e sa le le dumetše?”

Ba rile, “Ga re tsebe se e lego sona, goba ge eba go na le o
Tee.”

O rile, “Le kolobeditšwe ka efe?”
Ba rile, “Go Johane.”
O rile, “Seo se ka se sa šoma gape. Le swanetše go kolobetšwa

gape.”
242 Kafao, o ba kolobeditše Leineng la Jesu Kriste. O beile diatla
tša gagwe godimo ga bona, gomme Moya wo Mokgethwa o tlile
godimo ga bona, gomme ba boletše ka maleme le go godiša
Modimo. Bjang? Go no swana le ge ba dirile mathomong. Fomula
ya go swana e ile ya phethagatšwa.
243 Ge ngaka a ngwala taelotšhomišo, o se dumelele le o
tee wa boradiokobatši ba ba ditswiamagotlo go leka go e
hlakahlakanya. Ba go fa sehlare se sentši kudu, se ka se go thuše.
Gomme ge ba tšhela mpholo wo montši, o tla go bolaya.
244 O se tlankele fomula ya Modimo. E rwale ka tsela ye e bego
e le ka khonferenseng. Tšeo e be e le Ditaelo. Amene. Ke a Mo
rata.
245 E nkgopotša batswadi ba Jesu. Ba ile godimo moketeng wa
pentecostal. Mo tseleng morago ba hweditše. Ba bile matšatši a
mararo goba a mane, gomme ga se ba Mo hwetša magareng ga
bona. Ba thoma go makala.
246 Ke ka tsela ye go lego bjale. Dikereke di thoma go hwetša,
“Go diregile eng ka Jesu? Go diregile eng? Re Mapentecostal,
eupša go diregile eng? Re Mamethodist, eupša go diregile eng?
Go diregile eng ka Jesu?”

Ba thoma go lebelela magareng ga leloko la bona.
247 Seo ke se re thomago go se nagana. “Moody o rileng? Sankey
o rileng? Finney o rileng?” Leo e be e le letšatši la bona. Re
godimo tseleng. Ge re thoma go puruputša morago, boka ba
dirile!
248 Ba ile lelokong la bona gomme ga se ba kgona go Mo hwetša.
Ba ile go meloko yohle ya bona, dipišopo, le go ya pele. Ga se ba
kgone go Mo hwetša. Mafelelong, ba Mo hweditše feela moo ba
Mo tlogetšego. Ba Mo tlogetše kae? Moketeng wa pentecost. Ba
ile ba swanela go ya tsela yohle morago moo ba Mo tlogetšego,
pele ba Mo hwetša.
249 Gomme, kereke, seo ke se re swanetšego go se dira, go ya
morago moo re Mo tlogetšego. Re tloge go ye mengwe ya metlwae
ya rena. Re ye morago moo re Mo tlogetšego. O nyaka go tseba
moo oMo tlogetšego? Ebang le khonferense ye nnyane ya Beibele
gomme le se ke la no gogamehlatloša e ka ba efe, e nong go bolela
Therešo.

250 Re ya go leta bjale go fihla re bona ka fao go bego go le. Ga go
dipišopo, ga go selo, feela Moya wo Mokgethwa o be o swanetše
go etapele Kereke. Yoo ke Moetapele a nnoši re nago le yena ke
Moya wo Mokgethwa, gomme O hlahla go ya ka Lentšu.
251 Ge o re, “Gabotse, ke na le Moya wo Mokgethwa,” gomme o
gana Lentšu; ga se Moya wo Mokgethwa gona, gobane Moya wo
Mokgethwa o ngwadile Beibele. Nnete. Kafao, ga se Moya wo
Mokgethwa.
252 Theetšang. Go tswaleleng. Ka dikhonferenseng tša lefase,
ba dira eng? Ba ja mmogo. Ba bolela mmogo. Ba ngangana
mmogo. Ba aketšana seng sa bona, ka khonferenseng ya lefase,
khonferense ya lefase, ya ditšhaba.
253 Eupša eng, ge Modimo a bitša khonferense, go diregile eng?
Ba kopana mmogo. Ga ba keteke, eupša ba a ikona. Ga ba
ngangane, eupša ba a rapela. Ba leta go fihla ba hwetša ditaelo,
gomme ba ya pele.
254 Seo ke se kereke e se hlokago lehono, ke go ya pele, go hwetša
Ditaelo. Gomme o re, “Nka kgona bjang go hwetša Ditaelo?”
Šedi tšona. Ye ke Ditaelo. “O tseba bjang, Ngwanešu Branham?”
Tsela ye Modimo pele a polannego topollo e bile ka madi, gomme
A ka se tsoge a e fetola, ge Modimo a dira sephetho. Ke ka baka
leo o ka kgonago go lekeletša soulo ya gago godimo ga Beibele
yela, legato e ka ba lefe E le bolelago, gobane Ke Lentšu la
Modimo.
255 Gomme Modimo, ka go ba mohlokamagomo, A ka se kgone
go re, “Gabotse, ke be ke fošitše, mengwaga ye dikete tše pedi ya
go feta.” Modimo ke wa ka Gosafelego. Ga se A ke a thoma. A ka
se tsoge a fela.
256 Gomme tsela e nnoši o ka tsogego wa swana le Yena ke go ba
karolo ya Gagwe. Ka Letšatši la Pentecost…
257 Pilara yela ya Mollo ye kgolo yeo e latetšego Israele, goba
Israele e be e E latela go kgabola lešoka, le a bona, Pilara yela
ya Mollo ye kgolo e be e le Modimo, Morongwa wa kgwerano,
Jesu Kriste. “Moshe o semile kgobogo ya Kriste mahumo a
magologolo go feta ale a Egepeta, kafao o tlogetše Egepeta
gomme a latela Kriste.”
258 Hlokomelang, ka Letšatši la Pentecost, Modimo o dirile eng?
O tšere Pilara yela ya Mollo ye kgolo gomme a E aroganya. Yoo e
be e le Yenamong. Maleme aMollo, maleme amaphakga, maleme
a mollo, a tlile fase, maleme a maphakga, gomme a dula godimo
ga yo mongwe le yo mongwe.
259 Oo, a re ka se ke ra swanela go lewa ke dihlong, go dumelela
mekgatlo ya rena go re aroganya! Ge, Modimo a ikarogantše
Yenamong magareng ga rena, gore re be batee. “Se batho bohle
ba tla tseba gore le barutiwa ba Ka.” A le kwa seo, ngwanešu le

kgaetšedi? Modimo o ikarogantše Yenamong. Ga se ra tsoge ra
arogana, seng sa rena, gobane re dikarolo tša Modimo.
260 Eno dumelelaMollowo o tle goMollowo, gomme, kamorago
ga lebakana, o tla hwetša, o tla šuthiša woo. E tlile godimo
ka Luther, Wesley, Pentecost. Gomme hwetša, phiramiti e tla
apešwa, le lengwe la matšatši a.
261 Le a tseba, ga se ya tsoge ya apešwa, phiramiti ka morago
ga tolara ya gago. “Leswao le legolo,” e a bolela. Gomme rena
ka Amerika, šele leswao la Amerika ka lehlakoreng le. Eupša
gobaneng e rile, “Leswao le legolo,” le Henoge a le dirilego? E
sego dithuto tša phiramiti bjale, ka gore ga ke dumele ka go
mohuta woo wa dilo. Eupša ga se ba ke ba tsoge ba tswalela
phiramiti. Gobaneng? Le—le Letlapaseapešo le gannwe. Eupša
Le tla tla gape, letšatši le lengwe. Tumišang Morena!
262 Gomme, le a bona, ka go phiramiti yela, ke bile fao. E
sesefetše kgauswi kudu go fihla ebile o sa kgone go sepediša
bogale bja legare. Ga go leraga gare ga yona. E no dula mmogo
ka go phethagala bjalo ka letlapa le le swanago.
263 Gomme ge Kereke yela e sesefalela ka go seswantšho sa go
phethagala sa Jesu Kriste, O tla tla, go tsoša bakgethwa bohle ge
A etla, le go ba tšea le Yena. Kereke ya Modimo yo a phelago e
tla ubulelwa godimo.
264 Eupša, baena, re ka se be bjalo ka Efa, yo motee o na le se
gomme yo motee o na le sela, mmele wa go se bopege. E tla ba
lentšu ka lentšu, se Modimo a se boletšego.
265 O re, “Ngwanešu Branham, O boletše eng gona? Ga se nke
wa re botša.”
266 Go lokile. Petro o e boletše. Ge ba be ba nyaka go tseba, “Re
tsena bjang ka go wo? Go diregile eng?” O re file fomula.
267 Bjale, ge a rile, “Šišinya diatla gomme o tšoene kereke,” seo
ke se e bego e tla ba sona. Gomme ge a rile, “Ema ka hlogo ya
gago,” seo ke se e ka bego e bile sona. O rile, “Re tla kgatlofatša
monna yo mogolo, le go dira mmele wo mogolo, le mopapa yo
mogolo, le se segolo se, sela,” yeo ke tsela go ka bego go bile.
268 Eupša o boletše eng? “Sokologang, yo mongwe le yo mongwe
wa lena, gomme le kolobetšweng Leineng la Jesu Kriste bakeng
sa go tlošwa ga dibe tša lena, gomme le tla amogela neo ya Moya
wo Mokgethwa. Ka gore tshepišo ke ya lena, le go bana ba lena,
le go bona ba ba lego kgole, le ba bantši ba Morena Modimo wa
rena a tlago go ba bitša.”
269 Gomme ge feela Modimo a bitša, e swanetše go ba fomula ya
go swana. E sego šikinya diatla, bušeletša thutotumelo; eupša
kolobetšwa ka Moya wo Mokgethwa, ka go Mmele wa Jesu
Kriste. Yeo ke tsela ye Kereke ya Bokriste e swanetšego go
sepedišwa. E sego ka dithutotumelo, e sego ka kerekeleina, e
sego ka thuto, e sego ka thutamodimo; eupša ka kolobetšo ya

MoyawoMokgethwa, go etapele banna le basadi. GommeAka se
tsoge a go etapele go tloga go Lentšu la Modimo. O tla go etapele
thwi go ya go Lentšu la Modimo, gobane “Motho a ka se phele
ka borotho feela, eupša ka Lentšu le lengwe le le lengwe leo le
tšwago molomong wa Modimo.”
270 A le na le e ka ba metsotso ye mebedi goba ye meraro gape,
nne? [Phuthego e re, “Amene.”—Mor.] Ke na le khonferense ye
nngwe ke tla ratago ke e bitša go lena. Ke na le yona e ngwadilwe
mo. Feela, “Ditiro 4,” e a bolela. Ke tseba se seo se se rago.
271 Ditiro 4,morago ga ge barutiwa ba thoma go rera, dikereke di
thoma go swaswalatša. Ba thoma go ba dira…Dikereke di rile,
“Bjale emangmotsotso. Le ka kgona go ya pele le go diramehlolo
ya lena. Le ka kgona go dira selo sohle se, eupša le se sa rera gape
Leineng la Jesu Kriste.” Ba ba iteile, le go ba megogoma, le se
sengwe le se sengwe gape. Kafao ba dirile eng? Go swanetše go
ba se sengwe se dirwa. Ba ileditšwe. Molao o bolela gore ba ka
se kgone go rera ka tsela ye gape.
272 Oo, ngwanešu! Ke duma nkabe ke no ba le nako ye ntši
gannyane. Nako e a tla ge eba o ya go bea mokgatlo wa gago
ka go Khansele ya Dikereke tša Lefase, o tla…Ge o dira seo,
o tšea seswantšho sa sebata, gobane o ne maatla feela boka go
bile ka Roma. Gomme ge o sa e dire, o tla ba motho ka motho,
kereke ya go ikema; gomme ge o dira, seswantšho sa sebata se
ya go tswalela mabati a gago, gomme o ya go iletšwa. Gomme ka
gona o ya go hloka khonferense. Le a bona?
273 “Ba re botša gore re ka se kgone, gape. Re ka se kgone go
rera Leineng la Jesu. A re botšišeng Modimo gomme re hwetše
ge eba re ka kgona, goba aowa.” Kafao ba ile godimo le go ba le
khonferense. Oo, oo, oo, oo! Ntshwareleng. Re hloka e tee boka
yeo, mosong wo. “A go lokile go rena go obamela motho, goba
Modimo?” go boletše moapostola. Ba bile le khonferense, ka ga
se re nago mosong wo. Gomme ba emeletše le go fa, “Ke—ke—
ke kereke e a re botša re ka se kgone go rera ntle le ge re etla
go sehlopha sa bona, le go ya pele. Gomme re ka se kgone go ba
le modiredi yo ntle le ge mokgatlo o bolela bjalo. Gomme ga go
kgathale ke go tlotšwa go gontši gakaakang, re swanetše go dira
se, sela.” Gomme le tseba ka fao go lego, sehlopha se sengwe le
se sengwe, le go ya pele. “Re ya go dira eng?”
274 Gomme ba bile le khonferense, gomme ba tlile tlase le go
thoma go rapela. Yeo ke khonferense ya Ditiro 4. “Gomme ge
ba dirile, bohle ka mmero o tee, ‘Morena, gobaneng batho ba
eleleditše selo sa lefeela; goba bahetene ba galefa, gomme batho
ba eleletša selo sa lefeela? Otlollela pele seatla sa Ngwana yo
Mokgethwa wa Gago Jesu, go fodiša balwetši. Re ganetšwa go
dira se.’ Gomme bohle ba bona ba rapela ka mmero o tee.”
275 O a bolela, batho ba bangwe, ba re swaswalatše go yo
mongwe le yo mongwe a rapela ka nako ya go swana. O be o

ka rata bjang go ba o bile ka go sehlopha sela, “Bohle ka mmero
o tee”? Yo mongwe o rile, “Modimo a ka tsoge a kwa seo bjang?”
Ke dithapelo tše kae le naganago O a di kwa ka nako e tee, go le
bjalo? Le a lebala. Yena ga a felele. Yena ke mohlokamagomo. Le
a bona?
276 “Gomme ge bohle ba rapetše ka mmero o tee,” Beibele
e rile, “moago o šikinyegile moo ba bego ba dutše mmogo.”
Amene. Dipoelo di tla morago. “Gomme ba ile pele ba rera Jesu
Kriste, mogohle, Modimo a šoma ka bona, a tiišetša Lentšu.”
Khonferense ya Ditiro 4.
277 Oo, ngwanešu, motsotso feela, go na le khonferense ye
nngwe. O ka no se tsenele e ka ba efe ya dikhonferense tše. O
ka no be o se wa tsenela dikhonferense tše tša lefase. Elelwa, o
ka no be o se wa e dira. Eupša, elelwang, go na le khonferense e
tee, ke ya go bolela ka yona bjale, ye o yago go e tsenela. Ga ke
kgathale omang, o ya go e tsenela. O ka no tlogelwa, go fihla nako
ye, eupša go tloga bjale go ya pele ga o dire. Yeo ke khonferense
mo Kahlolong. Yeo ke nnete. Bohle le ya go ba fale, yo mongwe
le yo mongwe wa rena. Gomme re ya go fa lebaka bakeng sa se
re se dirilego le go se bolela mo lefaseng le. Yeo ke khonferense e
tee o yago go e tsenela.
278 Nako le nako ge o ekwa saerini e eya go theoga mokgotha,
elelwa, e a go swaya. Ga o ye go ba mo botelele kudu. Moo o
bonago moriri wo mopududu o etla, o kobama magetla, o bona
sepetlele, serapa sa mabitla, ke eng? Bopaki, ga o mo nako yohle,
gomme o sepelela godimo go ya go khonferense yela. Gomme
bohle re ya go ba kua.
279 Re ya go swanela go fa lebaka la se re se dirilego ka Jesu
Kriste. A yeo ke nnete? Gomme Jesu Kriste ke Mang? Lentšu.
“Mathomong go be go le Lentšu, gomme Lentšu le be le le go
Modimo, gomme Lentšu e be e le Modimo. Gomme Lentšu la
dirwa nama gomme la dula magareng ga rena.” “Jesu Kriste wa
go swana maabane, lehono, le go ya go ile.”
280 Modimo, a šoma ka mabakeng a mararo, ke ka baka leo A
boletšego ka go Mmitša “Tate, Morwa, le Moya wo Mokgethwa.”
Le a bona? E sego Bomodimo ba bararo ba go fapana. Fao ke
mo o hlakahlakanago. Ga se Bomodimo ba bararo ba go fapana.
Ke Modimo yo motee ka go diponagalo tše tharo, le a bona,
tša—tša Modimo yo motee. Re na le feela Modimo yo motee. Ga
se rena bahetene. Le a bona? Eupša re—re ne Modimo o tee,
eupša diponagalo tše tharo. Ke ka baka leo Mateo a rilego, “Ba
kolobetšeng Leineng la Tate, Morwa, Moya wo Mokgethwa,” ka
baka la gore, le a bona, E be e le yo Motee. Modimo yola wa go
swana: o be a le ka go Testamente ya Kgale; o be a le Modimo
wa go swana a dirilwego go bonagala; gomme Modimo wa go
swana yoo a lego fa lehono. Jesu Kriste, go swana: yoo Moshe a
tlogetšego le—le lefase ka Egepeta; go swana le nako yeo go bile



DIKHONFERENSE 39

mo lehono; gomme Yena wa go swana o tla ba go ya go ile, Jesu
Kriste. Gomme Yena ke Lentšu. Amene.
281 Modimo o swanetše go ahlola kereke ka se sengwe. Modimo
o swanetše go ahlola lefase ka selekane se sengwe. Le dumela
seo? [Phuthego e re, “Amene.”—Mor.] Gabotse, ge A eya go le
ahlola ka kereke, kereke efe? Ge A le ahlola ka Katoliki ya Roma,
ya Segerike e ile. Ge A le ahlola ka ya Segerike, ya Roma e
ile. Ge A le ahlola ka Methodist, Baptist e ile. Ge A le ahlola
ka Baptist, Methodist e ile; pele le morago. Ge A le ahlola ka
Oneness, Twoness e ile. Ge A le ahlola ka Twoness, Threeness a
ile. Ge A le ahlola ka Threeness, bobedi ba ile. Ke lena bao. Ke
eng? Ke eng, baena? Ke sehlopha sa ditšiebadimo.
282 Modimo o swanetše go ba le selekane tsoko. Ge eba ke
swanetše go tšoena kereke, ke efe ke tla e tšoenago? Go ne e Tee
feela, gomme ga o tšoene Yeo.
283 Ke bile ka lapeng la Branham, mengwaga ye masometlhano
nne, gomme ga se nke ka tšoena lapa. Ke tswetšwe ke le
Branham. Ke nna Branham gobane tate wa ka ke Branham.
284 Gomme ke nna Mokriste gobane Tate wa ka ke—ke Modimo.
Amene. Re Bakriste godimo ga motheo woo. Re Bakriste. Re
tswetšwe kaMoyawaGagwe. GommeMoyawa Tate wa ka, ka go
nna, ke na le ditholanakgopolo tša Modimo ka go nna, gomme di
ipealatša tšonabeng boka di dirile ka go Morwa wa Gagwe, Jesu
Kriste. Ke lena bao.
285 “Godimo ga leswika le Ke aga Kereke ya Ka. E sego ka…
Nama le madi ga se tša e utolla go wena, eupša Tate wa Ka yo
a lego Legodimong o e utolotše. Godimo ga leswika le Ke aga
Kereke ya Ka.”
286 Ge Modimo a ahlola lefase ka kereke ya Katoliki, Protestant
e lahlegile. O e tšoena ka—ka Maprotestant, ke efe? O ahlola ka
kereke ya Katoliki, go na le dipoifo tše dintši tša go fapana tša
dikgao tša kereke ya Katoliki, kafao ke efe e yago go ba? Le a
bona, motho o tla gakanega. Le ka se tsebe le dire eng.
287 Eupša sese se Modimo a tla ba ahlolago ka sona, Lentšu. Seo
ke selekane. “Magodimo le lefase di tla feta, eupša Lentšu la Ka
le ka se tsoge la palelwa.” Godimo ga Le ke tšea go ema ga ka.
Mafelo ohle a mangwe ke kwenamohlaba. Mafelo ohle a mangwe
ke kwenamohlaba.

Godimo ga Kriste, Leswika le le tiilego, ke a
ema;

Mafelo ohle a mangwe ke kwenamohlaba.
288 Ke itshamile ka Lona. Ga ke tshepele ka go se ke lego sona.
Ke tshepetše go se A lego sona. Nka se kgone, nka se kgone go
ya Legodimong; Jesu o rile ke swanetše go phethagala go fihla
Kua. “Ebang kagona ba ba phethagetšego ebile boka Tataweno

wa Legodimong.” O ka kgona bjang go ba? Eupša ge o na le…
O se lebelele go wena, eupša go Sehlabelo sa gago.
289 Gabotse, ge moula wo monnyane o tswetšwe mo nakong ya
Testamente ya Kgale. O be a robegile ditsebe, le matolo a go
phetlagana, le mahlo a go leana. Gobaneng, o a tseba o be a tla
konkwa hlogong. Ga a ne mohola. Eupša mme o be a ka kgona go
mmotša, “Morwa, o tswetšwe ka tokelotswalo. Ka baka la gore
o tswetšwe bjalo, ka tsela ye, o tla phela. Eupša yo a go hwalago
o tla swanela go ba kwana ye e phethagetšego, o tla swanela go
neelwa gore o kgone go phela.” Ba tla kgaola molala wa—wa—wa
pere ge a be a se na mohola, gomme ga a na mohola. Eupša, le a
bona, eupša kwana ye e phethagetšego e swanetše go hwa gore a
kgone go phela.
290 Ge o re ga o ne mohola, “Ga ke na maswanedi go fola,
Ngwanešu Branham. Ga ke na maswanedi go tla go Kriste.” O
se ke wa itebelela wenamong. Lebelela Sehlabelo sa gago. Ga ke
na mohola. Ga go selo sa go loka ka go nna, ebile le kgopolo. Ga
go selo sa mohola, ga go selo sa mohola ka go wena. Ga a gona
wa rena a swanetšego e ka ba eng eupša hele. Yeo ke tlwa.
291 Eupša, oo, lebelelang se se emego go re emela. Lebelelang
se se emego go re emela. Gomme Bophelo bja Gagwe Šebo, bo
ngwadilwe, bo leka go bonagatšwa ka rena. Gomme ka gona,
ka thutotumelo ye nngwe ye nnyane, re a Bo gana. Oo, re hloka
khonferense. Ee.
292 Ke ka baka leo nka kgonago go sepelela sefaleng, ke sa boife
gore se sengwe se ya go tla godimo, le go ya go direga ka tsela ye,
goba ka tsela yela, goba e tla šitwa, goba se sengwe se fošagetše.
Aowa. Ke lebelela Sehlabelo sa ka.

“Billy, o dirile eng beke ye?”
293 Ke dirile go lekanela go hwa, ke rile, mo iring. Nna, ke
modiradibe, le go thoma. Eupša ke lebeletše Yo a mphago
tshepišo. Ke lebeletše Yo a boletšego bjalo, “O se boife. Ema
fale. O tswaletšwe taba ye. Ke go godišeditše morero wo.” Gona
bodiabolo bohle ka heleng ga ba kgone go ntira ke šuthe. Ke eme
fale go Kriste, Leswika lela la go tia.
294 E ka ba mang wa lena a elelwago Paul Rader? Mohlabani
yo mogolo wa Modimo. Ke be ke le mošemane yo monnyane, ke
dutše maotong a gagwe. O hwile, godimo fa ka California, e se
kgale botelele. Ge a be a ehwa…Yena le ngwanabo Luka ba
kgomagane mmogo, go swana le nna le morwa wa ka mo. Ba ile
mmogo, feela seatla ka seatleng, boka ngwanešu le ngwanešu,
feela bjalo ka tate le morwa. Gomme Paul o tlile bofelong bja
tsela.
295 Moody Bible Institute e rometše khwathete ye nnyane tlase
fale, go opela. Gomme ba bile le digaretene tšohle di gogilwe,
le meriti tlase, sepetlele. Gomme Luka o bile mohuta wa…
ke ra, Paul o bile le tshegišo, le a tseba. Gomme o lebeletše

go dikologa go khwthete ye nnyane yela. Gomme ba be ba
opela Kgauswiuswi Go Wena Modimo Wa Ka. O rile, “Ke
mang a hwago, nna goba lena?” O rile, “Phagamišang tšona
digaretene fale gomme le nkopelele tše dingwe tše botse, dipina
tša Ebangedi tša ka pela.” Gomme ba bile go opela:

Tlase kua sefapanong moo Mophološi wa ka a
hwilego,

Tlase kua ke llela tlhwekišo go tšwa sebeng;
Fale Madi a tloditšwe pelong ya ka;
Letago go Leina la Gagwe!

296 O rile, “Seo se kwagala bokaonana.” O rile, “Luke o kae, yena
yoo a nkgomaretšego go kgabola bokoto le bosese.”
297 O be a sa kgone go bona ngwanabo a ehwa. O be a le ka
kamoreng ye e latelago. Ba ile gomme ba mo tšea. Paulo o
phagamišitše seatla sa gagwe se segolo go Luke, gomme Luke
o swere seatla sa gagwe. Megokgo e kitimile go tloga lerameng
la gagwe.
298 O rile, “Luke, nagana ka yona. Re bile ditsela tše telele
mmogo. Re tšere mokgobo wo montši wa meetlwa, le go kgabola
mokoti wo montši. Eupša, nagana ka yona, mo metsotsong ye
mehlano go tloga bjale ke tla be ke eme ka Bogoneng bja Jesu
Kriste, ke apere toko ya Gagwe.” Yeo ke yona.
299 Paul o mpoditše. O rile o…ge a be a le lesogana. O tšwa
Oregon. O be a le mo—mo monna wa sekgwa, gomme o be a tla
ripa mehlare. Gomme o rile, ge a be a le godimo ka go se sengwe
sa dihlakahlake…Ke lebetše moo e bego e le. Amerika Borwa,
ke moo e bego e le. Gomme o be a le moromiwa ka fale. Gomme o
tšere letadi le leso le, letadi lameetse amaso. Gomme, oo, le tseba
se seo se lego. Leo ke lehu, gonabjale. Moragorago ka masoding,
dimaele go ya go ngaka.
300 Paul e be e le modumedi yo mogolo ka go phodišo
Kgethwa, bjalo ka ge le tseba. Gomme kafao gona o—o boditše
mosadimogatša wa gagwe, o rile…Ba be ba eya go ngaka. O
rile, “Go ka se dire phapano ye e itšego. Nka se kgone go phela
botelele bjoo.” Kafao mosadimogatša wa gagwe…O rile, “Hani,
o tla tlase fa, ka thoko ga malao, gomme o bolele le Ngaka ya
rena. A re Mmiletšeng lefelongtiragalo.”
301 Kafao mosadimogatša wa gagwe o thoma go rapela,
“Modimo, o se lese monnamogatša wa ka wa go ratega go hwa.
O mo ka mašemong a boromiwa bakeng sa Gago. O se mo lese a
hwa.”
302 Letadi le galefile, o tšwa monaganong wa gagwe, go nyakile,
le no ya le go tla. O rile, “Hani, go ba leswiswiswiswi
le leswiswiswiswi. Nka se kgone go tšea eupša boteletšana
gannyane nthatana.” O rile, “E no tšwelapele o rapela, hani.”

303 Gomme o rothetše ka kidibalong. O rile o bile le toro. O rile
o lorile o be a le morago ka Oregon, lesogana. Gomme o rile o be
a na le molaodi ka kampeng ya dikota. O rile, “Paul, eya godimo,
ntlhoreng ya thaba kua, gomme o nkwišetše mohlare wa bogolo
bjo bo itšego gomme o o tliše go nna.”

O rile, “Go lokile, molaodi.”
304 Gomme o ile godimo ntlhoreng ya thaba, gomme o rile o be
a kgona go no bona selepe sela. Le a tseba, bokgojana bjo o
yago leboa, gobaneng, legong le ba boletiana; bokgojana borwa,
bothatana, legong la go swana. Kafao, o ile godimo kua. Gomme
o rile o thomile go bona selepe se eya sobesobe, hlogwana, ka
mohlareng, ge a ušamohlare. O o hlobile, le go o lokiša. O tsemile
selepe ka go kutu, tlase go kutu ya mohlare, karolo ye kgolo;
gomme o be a le, le a tseba, a phagamiša, go bea matolo a gagwe
mmogo, go phagamiša. O rile ke monna wa go tia. Le tseba ka
fao Paul a bilego, yo mokopana, wa go tia, monna.
305 Kafao o thomile go phagamiša mohlare, gomme o nno se
kgone go o phagamiša. O rile, “Ke katane gomme ke lekile.
Gomme ke ikwetše bjalo…Ke ile ka swanela go iša kota yela
tlase fale go molaodi.” O rile, “Ke be ke no se kgone go e
phagamiša.” O rile, “Ke thuhlutše, ka thuhlula le go goga, le
go thuhlula le go goga,” o rile, “go fihla maatla a ka ohle a nno
sepela.” Gomme o rile, “Ke nno dula fase kgahlanong le mohlare,
gomme ka nagana, ‘Ke lapile kudu! Ebile ga ke kgone go šutha
gape.’”
306 O rile, “Thwi ke kwele segalontšu se sebosebose nkilego ka
se kwa. E be e le molaodi wa ka. Gomme o rile, ‘Paul, o katana
le yona bakeng sa eng?’”
307 O rile, “Molaodi, gabonolo ke—ke—ke no se kgone go e kuka.
Ke ye kgolo kudu. Morwalo ke wo mogolo kudu go nna go o
rwala. Nka se kgone go ya bokgojana bjo bo itšego le wona.”
308 O rile, “Paul, go na le moela, o yago thwi hleng le wena.
Gobaneng o sa no e lahlela ka go moela, le go tabogela godimo
ga yona le go sesa thwi go theoga maphotho? Gomme o tla thwi
kgauswi le kampa.”

O rile, “Ga se nke ka nagana ka seo.”
309 Gomme ge a e lahletše ka go legaga, o lebeletše morago.
Gomme Molaodi wa gagwe e be e le Jesu. Gomme o rile o nno
tabogela godimo ga kota, gomme tlase bokagodimo gamaphotho
a ya, a phantshanya meetse, a goelela, “Ke sesa godimo ga Yona!
Ke sesa godimo ga Yona! Ke sesa godimo ga Yona!” Gomme o rile
o phofogile, gomme o be a eme thwi ntle bogareng bja lebato, a
lahlela diatla bobedi ka moyeng, a re, “Ke sesa godimo ga Yona!
Ke sesa godimo ga Yona! Ke sesa godimo ga Yona!”

“Ga ke tliše selo ka matsogong a ka. Gabonolo ke kgomarela
Lentšu la Gago!”

310 Ngwanešu, kgaetšedi, ga go selo se sebotse ka go motho e ka
ba mang. Ga go selo se sebotse ka go e ka ba eng gape eupša Jesu
Kriste. Gomme ke sesa godimo ga tshepišo ye nngwe le ye nngwe
momosongwo. Gomme letšatši le lengwe ke letetše go namela ka
Bogoneng bja Gagwe godimo ga Madi a tšholotšwego a Morena
Jesu Kriste.

A re inamišeng dihlogo tša rena.
311 Ke sesa godimo ga Lona. Ke sesa godimo ga Lona. E sego
godimo ga boingwadišo bja ka, godimo ga kerekeleina ya ka,
godimo ga toko ya ka mong, eupša ke sesa godimo ga Lentšu la
Modimo. Ke dumela gore, ka Madi a toko a Jesu Kriste, letšatši
le lengwe ke tla Mmona. Ke tla fetolwa le go dirwa go swana le
mmele wa Gagwe mong wa letago. Ke tla ba ka seswantšho sa
Gagwe. Ke tla Mmona bjalo ka ge A le.
312 Bjalo ka ge ke bona mengwaga e ngwegela godimo, go nna,
moriri wa ka wo monnyane woo ke nago le ona, o fetogago
wo mopududu, magetla a ka a kobama, ga ke sa ne botelele
kudu. Mengwaga ye masometharo le metšo ke bile ka morago
ga phuluphithi. Ke no duma feela ge nkabe ke na le maphelo
a sekete nka kgonago go a fa bakeng sa Gagwe. Ke duma feela
nkabe ke na le yona. Ke rata batho ba Gagwe.
313 O tshepetše go eng mosong wo? Mošomo tsoko wo mobotse
woo o o dirilego? Kereke tsoko yeo o lego wa yona? A ka kgonthe
o eme go Lentšu la Modimo? A ka kgonthe o itemogetše? A le
kwele gore…A le bile le khonferense ya sephiri le Modimo,
gomme Dipoelo di boile morago boka a dirile mo letšatšing la
Pentecost? E sego kemedi ye nngwe, e sego go šišinya seatla mo
gongwe, boipolelo bjo bongwe bja monagano, eupša godimo ga
Mollo wa Moya wo Mokgethwa o etla ka bophelong bja gago wo
o fetolago tšohle tše o di dirago le go di bolela? Ge o se wa ke
wa ba le seo, a o ka phagamiša diatla tša gago gomme wa no
re, “Nthapediše, Ngwanešu Branham. Ga ke…”? Modimo a go
šegofatše. Modimo a go šegofatše. Nna, ka seatleng!
314 Go reng ka lena, Mapentecostal? Ba bangwe ba lena batho,
bao le ba tsebago, bao le nogo—le nogo go ba ka setlwaedi le
ya kerekeng, gomme le rata mmino, gomme o—o ka dira boka
pentecost, eupša, gabotse, thwi tlase ka botlase bja gago, o a
tseba go ne se sengwe se a hlaela. Le a tseba go na le se sengwe
se a hlaela. Ge o nyaka ka kgonthe, mosong wo, mo tafoleng tše
tša difihlolo.
315 O a tseba, nka no se tsoge ka go bona gape mo difihlolong
tše dingwe, eupša ke nyaka go go bona mo Selalelong mola go
fedile. Ga se wa ke wa ba le boitemogelo bjoo, a o ka phagamiša
seatla sa gago, wa re, “Nthapediše, Ngwanešu Branham. Bjale
ke nyaka go ba…”? Modimo a go šegofatše. Yeo ke nnete.
316 O re, “A go phagamiša seatla sa ka go dira e ka ba eng?” Ge
o e ra, go a dira. O tla go bona.



44 LENTŠU LEO LE BOLETŠWEGO

317 Bjale, o ntumela go ba mohlanka wa Gagwe. Batho ba bantši
ba mpiditše moprofeta. Ga ke tleleime go ba moprofeta. Aowa.
Eupša ge o dumela gore Modimo o bolela le nna, ntheetše bjale.
Ka tlhokofalo, ge o phagamiša seatla sa gago, dumela seo, gomme
šetša se se diregago go wena. Bjale, ge A ka ntumelela go tseba
se se lego ka pelong ya gago, ge A ka kgona go mpotša se o se
rapeletšego pele o tloga gae, le se o se dirilego, mantšu a o a
boletšego, se o se dirilego ka bophelong bja gago, le se o bego
o le sona, le mo o tšwago, gomme go ya go direga eng go wena
morago ga fa, gomme e a dira, gona ka kgonthe O bolela le nna
bjale.
318 A re direng ye khonferense mosong wo. Go reng ka
yona, Mamethodist, Mabaptist, Presbyterian, Mapentecostal,
Maoneness, Matwoness, oo, church of God, Assemblies of God,
e ka ba eng o lego? A re no bang le khonferense. A re boneng ge
re sa hloke lerato le lennyane, seng sa rena. A re boneng ge seo
se ka se be mohuta wa go fodiša selo, ge re ka no ba le lerato le
lennyane le ditlhompho, bontši, bakeng sa seng. A le tla e dira?
Go lokile.
319 A re beng le e tee boka Ditiro 4, gomme o ipolela se sengwe le
se sengwe o se dirilego seo se fošagetšego. Gomme thwi godimo
ga tafola moo o lego, aletara yela moo re kgopetšego tšhegofatšo,
mo aletareng ya lapa, tafola moo o lebogago Modimo bakeng sa
borotho bja tšatši ka tšatši.
320 Gomme, elelwang, ge le eja. Gobane le a ja, se sengwe se
swanetše go hwa, gore le kgone go phela, nameng. A le be le tseba
seo? Ge o eja nama, phoofolo e hwile. Ge o eja borotho, korong e
hwile. Ge o eja ditala, ditala di a hwa. Ke sebopego sa bophelo.
Gomme tsela e nnoši o ka kgonago go phela, nameng, se sengwe
se swanetše go hwa gore o kgone go phela nameng.
321 Aga e no ba selo, bagwera, go le laetša gorematlakala amogo
le dikgopolo tša madirwa ke motho di ka se šome? Se sengwe se
swanetše go hwa, gore o kgone go phela Kagosafelego. Se sengwe
se swanetše go hwa; e sego kereke, e sego wena. Ke, ke Kriste, o
go hwetše. E amogele bjale, a o tla?
322 Ge re inamiša dihlogo tša rena, yo mongwe le yo mongwe a
bolokile ka pelong ya gago se o se hlokago. Go fihla re kopana,
a nke Modimo a go šegofatše.
323 Tate wa Legodimong, ke swere batheeletši ba ba go ratega
ba batho. Gobane, ga ke tsebe. O a tseba, ye e ka no ba nako ya
mafelelo. Selo se tee, O ka no tla pele ga bošego. O ka no tla pele
nka kgona go boela morago gape. Go ne selo se tee sa kgonthe:
O a tla. Nka no hwa. Nka no swanela go tlogela lefase. Go ne ba
bantši ka fa. Ge nka tla ngwaga lehono, go tloga letšatši le, ga go
pelaelo batho fa bao ba ka se bego fa; ba ile pele. Ye ke nako ya
rena ya mafelelo, Morena, re ya go kopana. Ba bangwe ba rena
ka mo, re a tseba, ye e tla ba kopano ya rena ya mafelelo mo

lefaseng. Nako ye e latelago ge ke kopana le bona e tla ba fale ka
Kahlolong, gomme ke tla swanela go arabela se ke ba boditšego,
bjalo ka modiredi mosong wo. Ke ba beile go Lentšu lela, Tate.
Seo ke sohle ke tsebago go se dira.
324 Bjale go ne batho ba bantši bao ba boletšego, ka go
khonferense ye mosong wo, ba nyaka go e boledišana le Wena.
Ba a e dira bjale, Morena. Ba phagamišeditše diatla tša bona
godimo. Ke dihlatse gore, ba—ba—ba, ba lapile, Morena. Ba
lapile. Gomme ba a tseba dikhonferense tša lefase di fedile.
325 Ga go sa na dikholofelo. Re ka se kgone go aga selo. Ditšhaba
tšohle di na le athomo, haetrotšene, le dipomo tša mpholo, le
diphatšamaru, le se sengwe le se sengwe, Morena. Lefase ka
moka le a roromela le go roromela. Le ya go hlwekišwa gabotse
ka pela, le go ba komana bakeng sa Mileniamo wo mogolo. O
ya go šišinya, bjalo ka, diripana. O thekesela bjale go swana le
monnawa letagwa a phokaela gae gare ga bošego, ka leswiswing.
Ga a tsebe mo a yago.
326 O Tate, eupša go na le motheo. Go na le netefatšo, “Ka
gore re amogela Mmušo wo o ka se kgonego go šuthišwa.” Ke
a rapela, Tate, gore yo mongwe le yo mongwe o tla hlaganela go
ya Mmušong wola mosong wo, ka go Kriste Jesu. Ba šegofatše,
Tate, ge ba sa ne dihlogo tša bona di inamišitšwe, dipelo tša
bona di inamišitšwe. Ba letile bjale bakeng sa karabo. Re ka
khonferenseng. Romela karabo fase feela bjale, Tate, go yo
mongwe le yo mongwe.
327 Ba bangwe ba bona ba hloka phološo. Ba bangwe, lekga la
bona la mathomo. Ba bangwe bao ba…Gomme ba—ba no ya go
lebala dithutotumelo tša bona. Bona, ba nyaka go hwetša Leo,
ka tsela ye le tlago tlase lekga la mathomo. Ba nyaka sephetho sa
Gago. E sego sephetho sa kereke, e sego sephetho sa thutotumelo;
eupša sephetho sa Beibele, sephetho seo Modimo a se dirilego
ka go Ditiro 2, ge A rometše Moya wo Mokgethwa le Mollo
godimo ga Kereke. Seo e bile sephetho sa Gagwe, ka fao kereke e
swanetšego go phela, le se ba swanetšego go se dira. Go beeleng
thoko se sengwe le se sengwe gape, Tate, re letetše sephetho seo.
O Morena, romela maatla a Gago feela bjale gomme o kolobetše
yo mongwe le yo mongwe.

Ge re sa ne dihlogo tša rena di inamišitšwe:
Ba be ba le kamoreng ya godimodimo,
Bohle ba be ba le mmero o tee,
Ge Moya wo Mokgethwa o fologile
Seo se tshepišitšwe ke Morena wa rena.

Leo ke Lentšu la Gagwe, tshepišo.
O Morena, romela maatla a Gago feela bjale,

Rapela bjale.
O Morena, romela maatla a Gago feela bjale;

O Morena, romela maatla a Gago feela bjale
Gomme kolobetša yo mongwe le yo mongwe.
O Morena, romela maatla a Gago feela…

328 Ke bona badiredi ba retollela batho go dikologa tafoleng, go
rapela le bona. Yeo ke nnete.

…maatla feela…
329 Feela le se nagane re no be re eme fa re bolela. O fa.

O Morena…
Ge o le…O se ke wa lebelela yo mongwe gape. Tswalela

mahlo a gago gomme o lebelele go Yena, ka tumelo.
Gomme kolobetša yo mongwe le yo mongwe.

Elelwang:
Ba be ba le kamoreng ya godimodimo,
Bohle ba be ba le mmero o tee,
Ge Moya wo Mokgethwa o fologile
Seo se tshepišitšwe ke Morena wa rena.

330 Ke rena ba, dithutotumelo tšohle tša go fapana.
O Morena…

Re ka go—re ka go kopano bjale, bjale. Dumelang bjale.
O Morena, romela maatla a Gago.

331 Lebelelang ka fao A bego a etla go rena beke ye. Šo Yena,
thwi fa bjale, thwi hleng le lehlakore la gago, ge o ka no e dumela.

Bjale, gomme kolobetša yo mongwe le yo
mongwe.

O Morena, romela maatla a Gago feela bjale,
O Morena, romela a Gago…

332 “Ke Go fa pelo ya ka, Morena. Ke Go fa se sengwe le se
sengwe. Seatla sa ka sese. Ke—ke ikgafela nnamong go Wena
gonabjale. Romela maatla a Gago godimo ga ka feela bjale.

Gomme kolobetša yo mongwe le yo mongwe.
Gape:

O Morena…
E opeleng go fihla e eba kgonthe go lena. Le a bona? Bjale

tswalela mahlo a gago, tswalela pelo ya gago go bošilo bjohle le
bokantle bjohle.

…feela bjale,
O Morena, romela maatla a Gago feela bjale,
Gomme kolobetša yo mongwe le yo mongwe.
O Morena, romela maatla a Gago feela bjale,
O…

Rapelang bjale. Mo kgopeleng Wona.

…maatla feela bjale.
O…

Ipolele diphošo tša gago.
…Morena, romela maatla a Gago feela bjale,
Gomme kolobetša yo mongwe le yo mongwe.

333 Bjale, Tate, ke a rapela gore O tla hlwekiša pelo ye nngwe le
ye nngwe. Re ipolela dibe tša rena. Re ipolela diphošo tša rena. Re
bile phošo, Morena, bohle ba rena, mmogo. Bohle re molato. Re
hlaelela letago la Modimo. O Modimo, a O ka se ke, ka kgaogelo
le kwelobohloko, lebelela godimo ga rena, Morena? Re batho ba
go hloka.

Gomme re bona pono ya go Tla ga Morena;
O gatakela ntle bofotlelo moo diterebe tša
bogale di bolokilwego;

O lokolotše legadima le bogale la lebelo ka
Tšhoša ya Gagwe ye šoro;

Therešo ya Gagwe, Beibele, e tšwelapele e
matšhetša pele, e matšhetša pele.

334 E matšha godimo ga dithutotumelo. E matšha godimo ga
dikerekemaina. E matšha godimo ga se sengwe le se sengwe.
Therešo ya gago e tšwelapele e matšhetša pele.

…romela maatla a Gago feela bjale,
O Morena, romela maatla a Gago feela bjale;
O Morena, romela maatla a Gago feela bjale
Gomme kolobetša yo mongwe le yo mongwe.
O Morena, romela maatla ale feela…

Ke a e dumela, Morena. Ke a e dumela.
O Morena, romela maatla a Gago feela bjale;
O Morena, romela maatla a Gago feela bjale
Gomme kolobetša yo mongwe le yo mongwe.

335 Ge mmino o tšwelapele, gomme wena o rapela. Bjale, ge o
hlwekiša pelo ya gago yohle, yohle e ipoletšwe, ka kgonthe o e
beile mo aletareng bjale, bjale Yena ke Moprista yo Mogolo wa
boipolelo bja gago. O kgona feela, feela go go thuša bjalo ka ge
o e dumela. Ge o ipoletše dibe tša gago, ge o ipoletše diphošo tša
gago, ge o dirile se sengwe le se sengwe, o ipoletše gore o be o
dikadika kudu, e ka ba eng o e boletšego, bjale e beilwe godimo
ga aletara ya sehlabelo. Bjale bea diatla tša gago godimo ga Jesu
gomme o itsebagatše wenamong. O itsebagatša wenamong. Ka
tumelo, bea diatla tša gago godimo ga Jesu. Gomme ka gona ge
o dira, lebelela godimo go Yena gomme o re, “Ke a e amogela,
Morena. Ke a Go dumela bjale.”

Ke a kgona, ke tla dira, ke a dumela;
ke a kgona, ke tla dira, ke a dira…

O e dumela ka pelo ya gago yohle bjale.

Ke a kgona, ke tla dira, ke a dumela
Gore Jesu o a mphološa bjale.

336 Oo, a o a e dumela bjale, ka sehlabelo sa gago godimo ga
aletara, godimo ga aletara? Se o se beilego fase, tšohle diphapano
tša gago, o se beile godimo ga aletara. Bjale, ka tumelo, bea diatla
tša gago godimo ga Sehlabelo sa gago, Jesu, Yo a dutšego ka
seatleng se setona sa Modimo, go go direla dipoelano, godimo ga
boipolelo bja gago, gore o dumela ka pelo ya gago yohle gore O
amogetše se o se neetšego go Yena. Ge o dumela gore JesuKriste o
amogetše se o se neetšego go Yenamosongwo! “KeGo fa bophelo
bja ka, Morena. Ke be ke tonya. Ke be ke hloka phapano. Nna,
ke dirile dilo tše ke bego ke se ka swanela go di dira. Eupša, go
tloga iring ye, ke nyaka go sepelela godimo kgauswana le Wena.
Gomme ke a dumela gore ke a e amogela. Ke bea diatla tša ka
godimo ga Gago bjale, ge ke dira boipolelo bja ka.”
337 A o dumela seo? A o a dumela gore Modimo o kwele thapelo
ya gago? Ge o dira, phagamišetša diatla tša gago godimo go
Modimo, e re, “Ke a dumela O kwele thapelo ya ka. Ke dira
boipolelo bja ka. Ke a dumela O kwa thapelo ya ka. Bjale ke ya
go ema le goGo tumiša bakeng sa yona. Ke ya goGo fa ditebogo.”
338 Emelela ka maoto a gago bjale, gomme o re, “Ke a Go leboga,
Morena. Ke a Go leboga, Morena. Ke a Go dumela. Bjale ke Go
fa tumišo bakeng sa go mpha tiišetšo ka pelong ya ka.”
339 Bjale e nong go emiša diatla tša lena gomme le tumišeng
Modimo, ka tsela ya fešene ya kgale, ka tsela ye Modimo a
nyakago le dira. 

